
MISTOQSIJIET GĦAL TWEĠIBIET ORALI 

 

 

IRMIĠĠI GĦAD-DGĦAJJES – STUDJU 

 

227. L-ONOR. ADRIAN DELIA staqsa lill-Ministru għall-Mobbiltà Sostenibbli: Jista’ l-Ministru jgħid jekk 

sarx studju dwar il-ħtieġa għal aktar spazji ta’ rmiġġ madwar Malta u Għawdex? 

 

23/06/2026 

 

ONOR. CHRIS BONETT: Ninforma lill-Onor. Interpellant li d-domanda għal spazji ta’ rmiġġ hija 

mmonitorjata kontinwament abbażi tal-applikazzjonijiet li tirċievi l-Awtorità. L-għadd ta’ applikazzjonijiet 

jindika domanda dejjem tikber għal irmiġġi pubbliċi. Għaldaqstant, l-Awtorità tkompli tevalwa l-kapaċità 

eżistenti u l-possibiltajiet ta’ riorganizzazzjoni u ottimizzazzjoni taż-żoni tal-irmiġġi f’Malta u Għawdex, bil-

għan li, fejn possibbli, jiżdiedu l-faċilitajiet disponibbli sabiex tintlaħaq id-domanda preżenti u futura. 
 

Seduta Numru 19 

06/10/2026 

 

 

FAĊILITAJIET ĠODDA GĦALL-IRMIĠĠI 

 

228. L-ONOR. ADRIAN DELIA staqsa lill-Ministru għall-Mobbiltà Sostenibbli: Jista’ l-Ministru jgħid jekk 

hemmx pjanijiet għal estensjoni jew żvilupp ta’ marinas jew faċilitajiet ġodda għall-irmiġġi? 

 

23/06/2026 

 

ONOR. CHRIS BONETT: Ninforma lill-Onor. Interpellant illi l-Awtorità qiegħda tkompli tevalwa diversi 

possibiltajiet sabiex tiżdied u titjieb il-kapaċità tal-faċilitajiet tal-irmiġġi u tal-marinas fil-portijiet tagħha, bil-

għan li tkun tista’ tlaħħaq aħjar mad-domanda preżenti u futura. Fl-istess waqt, fir-rigward taż-żoni tal-irmiġġi 

amministrati mill-Awtorità, qegħdin jitwettqu u jiġu ppjanati proġetti ta’ riorganizzazzjoni f’diversi bajjiet. 
 

Seduta Numru 19 

06/10/2026 

 

 

IRMIĠĠI GĦAD-DGĦAJJES – DĦUL 

 

229. L-ONOR. ADRIAN DELIA staqsa lill-Ministru għall-Mobbiltà Sostenibbli: Jista’ l-Ministru jgħid kemm 

hu d-dħul tal-Gvern minn tariffi relatati ma’ rmiġġi tad-dgħajjes kull sena? 

 

23/06/2026 

 

ONOR. CHRIS BONETT: Ninforma lill-Onor. Interpellant illi d-dħul totali annwali minn tariffi relatati mal-

irmiġġi tad-dgħajjes jammonta għal €423,936.87 

 

Seduta Numru 19 

06/10/2026 

 
 

IRMIĠĠI GĦAD-DGĦAJJES – POLICY JEW REGOLAMENTI 

 

230. L-ONOR. ADRIAN DELIA staqsa lill-Ministru għall-Mobbiltà Sostenibbli: Jista’ l-Ministru jqiegħed fuq 

il-Mejda tal-Kamra kopja tal-policy jew regolamenti attwali dwar l-allokazzjoni ta’ rmiġġi pubbliċi? 

 

23/06/2026 

 

ONOR. CHRIS BONETT: Ninforma lill-Onor. Interpellant li l-qafas regolatorju applikabbli għall-irmiġġi 

pubbliċi jinsab fir-Regolamenti dwar l-Irmiġġar ta’ Bastimenti Żgħar u Dgħajjes, Leġiżlazzjoni Sussidjarja 

499.11. 
 

Seduta Numru 19 

06/10/2026 

IRMIĠĠI GĦAD-DGĦAJJES – ALLOKAZZJONI LIL PERSUNI JEW KUMPANIJI BARRANIN 

 

231. L-ONOR. ADRIAN DELIA staqsa lill-Ministru għall-Mobbiltà Sostenibbli: Jista’ l-Ministru jgħid jekk 

hemmx persuni barranin jew kumpaniji barranin li għandhom allokati lilhom irmiġġi pubbliċi? 

 

23/06/2026 

 

ONOR. CHRIS BONETT: Ninforma lill-Onor. Interpellant illi din ir-risposta ser tingħata f’xi seduta oħra. 

 

Seduta Numru 19 

06/10/2026 

 

 

IRMIĠĠI U ŻONI MARITTIMI – MONITORAĠĠ U ENFORCEMENT 

 

232. L-ONOR. ADRIAN DELIA staqsa lill-Ministru għall-Mobbiltà Sostenibbli: Jista’ l-Ministru jgħid kemm 

hemm uffiċjali responsabbli mill-monitoraġġ u enforcement relatat mal-irmiġġi u ż-żoni marittimi? 

 

23/06/2026 

 

ONOR. CHRIS BONETT: Ninforma lill-Onor. Interpellant li fi ħdan Transport Malta hemm 6 uffiċjali fil-Port 

Inspectorate Unit, 13-il uffiċjal fil-Maritime Enforcement Unit u 8 uffiċjali fil-Port Security Control Centre li 

jwettqu xogħol ta’ spezzjoni u infurzar relatat ma’ materji marittimi. Barra minn hekk, il-Yachting and Mooring 

Unit, li tamministra l-irmiġġi pubbliċi f’Malta, għandha żewġ uffiċjali responsabbli mill-monitoraġġ 

amministrattiv u operazzjonali tal-irmiġġi. 

 

Seduta Numru 19 

06/10/2026 

 

 

IS-SERVIZZ PUBBLIKU – XOGĦOL FLESSIBBLI – PERSUNI LI JIBBENEFIKAW 

 

604. L-ONOR. GRAZIELLA ATTARD PREVI staqsiet lill-Prim Ministru: Jista’ l-Prim Ministru jgħid kemm 

hemm nisa u rġiel li jibbenefikaw minn arranġamenti ta’ xogħol flessibbli fis-servizz pubbliku? 

 

01/07/2026 

 

ONOR. ROBERT ABELA: Ninsab infurmat li fejn ix-xogħol jippermetti hemm 1829 li jaħdmu fuq remote 

working u 1811 jaħdmu fuq extended remote working fis-servizz pubbliku. 

 

Seduta Numru 19 

06/10/2026 

 

 

RESPONSABBILTAJIET TAL-KURA – QSIM UGWALI – MIŻURI 

 

605. L-ONOR. GRAZIELLA ATTARD PREVI staqsiet lill-Ministru għall-Ugwaljanza u d-Drittijiet Ċivili: 

Tista’ l-Ministru tgħid x’miżuri qed jittieħdu biex jiġi promoss il-qsim ugwali tar-responsabbiltajiet tal-kura? 

 

01/07/2026 

 

ONOR. ROSIANNE CUTAJAR: Ninforma lill-Onor. Interpellant li l-NCPE twettaq diversi inizjattivi biex 

tqajjem għarfien dwar l-importanza tal-qsim ugwali tar-responsabbiltajiet tal-kura, fosthom billi torganizza 

konferenzi u ttella’ kampanji informattivi dwar il-materja. 

 

Seduta Numru 19 

06/10/2026 

TWELID – NISA LI WAQFU MIX-XOGĦOL 

 

606. L-ONOR. GRAZIELLA ATTARD PREVI staqsiet lill-Ministru għall-Ugwaljanza u d-Drittijiet Ċivili: 

Tista’ l-Ministru tgħid kemm nisa waqfu mix-xogħol wara t-twelid meta mqabbla mal-irġiel li ħadu leave tal-

ġenituri mill-2023 sal-ġurnata li fiha tiġi mwieġba din il-mistoqsija parlamentari, maqsuma sena b’sena? 

 

01/07/2026 

 

ONOR. ROSIANNE CUTAJAR: Nitlob lill-Onor Interpellant biex tagħmel il-mistoqsija tagħha lill-Ministeru 

kkonċernat. 

 

Seduta Numru 19 

06/10/2026 

 

 

IL-KORP TAL-PULIZIJA – ĦADDIEMA NISA 

 

607. L-ONOR. GRAZIELLA ATTARD PREVI staqsiet lill-Ministru għall-Intern u s-Sigurtà: Jista’ l-Ministru 

jgħid kemm hemm nisa fil-Korp tal-Pulizija u x’inhu l-perċentwal tagħhom skont il-grad? 

 

01/07/2026 

 

ONOR. GLENN BEDINGFIELD: Ninforma lill-Onor. Interpellant illi t-total ta’ perċentaġġ ta’ nisa li jservu 

fil-Pulizija huwa ta’ 23.37% 

Dawn iservu fil-gradi kollha minn Assistent Kummissarju l-isfel. 

 

Seduta Numru 19 

06/10/2026 

 

 

IL-FORZI ARMATI TA’ MALTA – ĦADDIEMA NISA 

 

608. L-ONOR. GRAZIELLA ATTARD PREVI staqsiet lill-Ministru għall-Intern u s-Sigurtà: Jista’ l-Ministru 

jgħid kemm hemm nisa fil-Forzi Armati ta’ Malta u x’inhu l-perċentwal tagħhom skont il-grad? 

 

01/07/2026 

 

ONOR. GLENN BEDINGFIELD: Ninforma lill-Onor. Interpellanta illi t-total ta’ perċentaġġ nisa li jservu fl-

Armata huwa ta’ 7.71% 

Dawn iservu fil-gradi kollha għajr LT.COL fejn bħalissa ma hemm ebda persuna tas-sess femminili. 

 

Seduta Numru 19 

06/10/2026 

 

 

DIPARTIMENT TAL-PROTEZZJONI ĊIVILI - NISA 

 

609. L-ONOR. GRAZIELLA ATTARD PREVI staqsiet lill-Ministru għall-Intern u s-Sigurtà: Jista’ l-Ministru 

jgħid kemm huwa n-numru ta’ nisa fid-Dipartiment tal-Protezzjoni Ċivili u x’inhu l-perċentwal tagħhom skont 

il-grad? 

 

01/07/2026 

 

ONOR. GLENN BEDINGFIELD: Ninforma lill-Onor. Interpellant illi t-total ta’ perċentaġġ ta’ nisa li jservu 

fil- Dipartiment tal-Protezzjoni Ċivili huwa ta’ 4.5% 

 

Seduta Numru 19 

06/10/2026 

UFFIĊĊJU TAL-PRIM MINISTRU – LISTA TA’ KONSULENZI 

 

748. L-ONOR. DARREN CARABOTT staqsa lill-Prim Ministru: Jista' l-Prim Ministru jqiegħed fuq il-Mejda 

tal-Kamra lista tal-konsulenzi kollha mogħtija mill-Uffiċċju u l-entitajiet tiegħu matul l-2025 u l-2026 relatati 

mal-Intelliġenza Artifiċjali, it-trasformazzjoni diġitali jew il-Malta Business Wallet, flimkien mal-valur ta' kull 

kuntratt, il-metodu ta' akkwist u l-isem tal-fornitur? 

 

01/07/2026 

 

ONOR. ROBERT ABELA: Ninsab infurmat li l-MITA għandha kuntratt wieħed relatat mal-Intelliġenza 

Artifiċjali, intitolat "Contract for the Provision of an AI Governance Framework and a KPI Framework". 

Dan il-konsulenza kienet provduta minn Ernst & Young Ltd għal valur ta' €31,200 (eskluża l-VAT) u l-proċess 

ta’akkwist kien skont ir-regolament tal-public procurement regulations . Il-kuntratt ingħata fl-1 ta' Ottubru 2025 

u baqa fis-seħħ sal-31 ta' Awwissu 2026. 
 

Seduta Numru 19 

06/10/2026 

 

 

MINISTERU GĦAS-SAĦĦA – LISTA TA’ KONSULENZI 

 

749. L-ONOR. DARREN CARABOTT staqsa lill-Deputat Prim Ministru u Ministru għas-Saħħa: Jista' d-

Deputat Prim Ministru u Ministru għas-Saħħa jqiegħed fuq il-Mejda tal-Kamra lista tal-konsulenzi kollha 

mogħtija mill-Ministeru u l-entitajiet tiegħu matul l-2025 u l-2026 relatati mal-Intelliġenza Artifiċjali, it-

trasformazzjoni diġitali jew il-Malta Business Wallet, flimkien mal-valur ta' kull kuntratt, il-metodu ta' akkwist 

u l-isem tal-fornitur? 

 

01/07/2026 

 

ONOR. IAN BORG: L-informazzjoni għadha qed tinġabar. 
 

Seduta Numru 19 

06/10/2026 

 

 

MINISTERU GĦALL-AKKOMODAZZJONI U L-ARTIJIET – LISTA TA’ KONSULENZI 

 

750. L-ONOR. DARREN CARABOTT staqsa lill-Ministru għall-Akkomodazzjoni u l-Artijiet: Jista' l-

Ministru jqiegħed fuq il-Mejda tal-Kamra lista tal-konsulenzi kollha mogħtija mill-Ministeru u l-entitajiet tiegħu 

matul l-2025 u l-2026 relatati mal-Intelliġenza Artifiċjali, it-trasformazzjoni diġitali jew il-Malta Business 

Wallet, flimkien mal-valur ta' kull kuntratt, il-metodu ta' akkwist u l-isem tal-fornitur? 

 

01/07/2026 

 

ONOR. OWEN BONNICI: Ninforma lill-Onor. Interpellant illi l-Ministeru għall-Akkomodazzjoni u l-Artijiet, 

il-Fondazzjoni għall-Akkomodazzjoni Affordabbli, Housing Projects Solutions, Joint Office, Malita u l-Awtorità 

tal-Artijiet ma kellhom ebda konsulenza mogħtija li tirrelata mal-Intelliġenza Artifiċjali. 

Ninforma lill-Onor Interpellant li L-Awtorità tad-Djar u Land Registration Agency ingaġġaw lil persuni hekk 

skont l-informazzjoni li hemm fit-tabella li qed titpoġġa fuq il-Mejda tal-Kamra sabiex jipprovdu konsulenza 

fuq is-suġġetti inkwistjoni kif jiġri dejjem skont il-proċeduri stabbiliti fir-Regolamenti dwar l-Akkwist Pubbliku. 

Infurmat ukoll li l-informazzjoni mitluba hija diġà ppubblikata fil-Gazzetta tal-Gvern. 
 

Seduta Numru 19 

06/10/2026 

 
 

MINISTERU GĦALL-POLITIKA SOĊJALI U L-FAMILJA – LISTA TA’ KONSULENZI 

 

751. L-ONOR. DARREN CARABOTT staqsa lill-Ministru għall-Politika Soċjali u l-Familja: Jista' l-Ministru 

jqiegħed fuq il-Mejda tal-Kamra lista tal-konsulenzi kollha mogħtija mill-Ministeru u l-entitajiet tiegħu matul l-

2025 u l-2026 relatati mal-Intelliġenza Artifiċjali, it-trasformazzjoni diġitali jew il-Malta Business Wallet, 

flimkien mal-valur ta' kull kuntratt, il-metodu ta' akkwist u l-isem tal-fornitur? 

 

01/07/2026 

ONOR. MICHAEL FALZON: Ninforma lill-Onor. Interpellant illi, Information Management Unit fil-

Ministeru għall-Politika Soċjali u l-Familja ingaġġat l-għajnuna tal- Konsulenza 

Marbuta mal-Intelliġenza Artifiċjali minn għand (DNP Group, ICT Solutions u GTG legal) skont il-proċeduri 

tar-Regolamenti dwar l-Akkwist Pubbliku. 

 

 

Seduta Numru 19 

06/10/2026 

 

 

MINISTERU GĦALL-AGRIKOLTURA, IS-SAJD U L-PROVVISTA TAL-IKEL – LISTA TA’ 

KONSULENZI 

 

752. L-ONOR. DARREN CARABOTT staqsa lill-Ministru għall-Agrikoltura, is-Sajd u l-Provvista tal-Ikel: 

Jista' l-Ministru jqiegħed fuq il-Mejda tal-Kamra lista tal-konsulenzi kollha mogħtija mill-Ministeru u l-entitajiet 

tiegħu matul l-2025 u l-2026 relatati mal-Intelliġenza Artifiċjali, it-trasformazzjoni diġitali jew il-Malta 

Business Wallet, flimkien mal-valur ta' kull kuntratt, il-metodu ta' akkwist u l-isem tal-fornitur? 

 

01/07/2026 

 

ONOR. ANTON REFALO: Ninforma lill-Onor. Interpellant li l-informazzjoni għadha qed tinġabar. 

 

Seduta Numru 19 

06/10/2026 

 

 

MINISTERU GĦALL-EKONOMIJA, IT-TEKNOLOĠIJA U PROĠETTI STRATEĠIĊI – LISTA TA’ 

KONSULENZI 

 

753. L-ONOR. DARREN CARABOTT staqsa lill-Ministru għall-Ekonomija, it-Teknoloġija u Proġetti 

Strateġiċi: Jista' l-Ministru jqiegħed fuq il-Mejda tal-Kamra lista tal-konsulenzi kollha mogħtija mill-Ministeru u 

l-entitajiet tiegħu matul l-2025 u l-2026 relatati mal-Intelliġenza Artifiċjali, it-trasformazzjoni diġitali jew il-

Malta Business Wallet, flimkien mal-valur ta' kull kuntratt, il-metodu ta' akkwist u l-isem tal-fornitur? 

 

01/07/2026 

 

ONOR. SILVIO SCHEMBRI: Ninforma lill-Onor Interpellant li l-entitajiet fi ħdan il-Ministeru ingaġġaw lil 

dawn il-persuni sabiex jipprovdu konsulenza fuq is-suġġetti inkwistjoni, kif ġej: Acrosslimits, Prof. Gordon J. 

Pace, University Of Malta, SeyTravel Ltd. Infurmat li, kif jiġri dejjem liens segwiti l-proċeduri stabbiliti fir-

Regolamenti dwar l-Akkwist Pubbliku. Infurmat ukoll li l-informazzjoni mitluba hija diġà ppubblikata fil-

Gazzetta tal-Gvern. 

 

Seduta Numru 19 

06/10/2026 

 

 

ŻWIEĠ – KOPPJI TAL-ISTESS SESS – 2025 

 

950. L-ONOR. IVAN BARTOLO staqsa lill-Ministru għall-Intern u s-Sigurtà: Jista' l-Ministru jgħid kemm 

kien hemm koppji tal-istess sess li żżewġu fl-2025? 

 

06/07/2026 

 

ONOR. GLENN BEDINGFIELD: L-Onor Interpellant għandu jkun informat illi dan il-Ministeru mhux 

responsabbli għaż-żamma tal-informazzjoni mitluba 

 

Seduta Numru 19 

06/10/2026 

ŻWIEĠ BIĊ-ĊIVIL – 2025 

 

951. L-ONOR. IVAN BARTOLO staqsa lill-Ministru għall-Intern u s-Sigurtà: Jista' l-Ministru jgħid kemm 

kien hemm żwiġijiet biċ-ċivil fl-2025? 

 

06/07/2026 

 

ONOR. GLENN BEDINGFIELD: Nirreferi lill-Onor Interpellant għat-tweġiba mogħtija f’domanda 

parlamentari Nru 950. 
 

Seduta Numru 19 

06/10/2026 

 

 

BLOKOK TAD-DJAR TAL-GVERN – REFURBISHMENT 

 

1010. L-ONOR. IVAN BARTOLO staqsa lill-Ministru għall-Akkomodazzjoni u l-Artijiet: Jista' l-Ministru 

jgħid jekk hemmx pjanijiet biex isir refurbishment fil-blokok tad-djar tal-Gvern? Jekk iva, jista' jelenka l-

lokalità, it-timeframe u l-investiment? 

 

07/07/2026 

 

ONOR. OWEN BONNICI: Ninforma lill-Onor. Interpellant li l-programm ta’ tisbiħ u manutenzjoni fl-

akkomodazzjoni soċjali għal din is-sena għadu għaddej. B’total ta’ 80 blokka ppjanati għal din is-sena, 

b’investiment stmat ta’ €5,147,611. Nirreferi għat-Tabella 1, li qed titpoġġa fuq il-Mejda tal-Kamra, li turi l-

progress tax-xogħlijiet skont il-lokalità, inkluż il-blokok fejn ix-xogħol tlesta, dawk li bħalissa jinsabu fil-fażi ta’ 

implimentazzjoni, u dawk li fuqhom ix-xogħol mistenni jibda fil-ġimgħat li ġejjin. Il-programm huwa mistenni 

jitlesta sa tmiem is-sena 2026. 

Ninforma wkoll lill-Onor. Interpellant li l-programm ta’ tisbiħ għall-2027 għadu qed jiġi mfassal. F’dan l-

istadju, il-lista tal-lokalitajiet u l-investiment relatat għadhom ma ġewx approvati formalment mill-Bord tal-

Awtorità tad-Djar. 
 

Seduta Numru 19 

06/10/2026 

 

 

TA’ XBIEX – HOUSING ESTATE – REFURBISHMENT 

 

1011. L-ONOR. IVAN BARTOLO staqsa lill-Ministru għall-Akkomodazzjoni u l-Artijiet: Jista' l-Ministru 

jgħid fiex jikkonsisti r-refurbishment li ser isir fil-Housing Estate f'Ta' Xbiex? 

 

07/07/2026 

 

ONOR. OWEN BONNICI: Ninforma lill-Onor. Interpellant li t-tisbiħ u l-manutenzjoni tal-blokok fil-housing 

estate f’Ta’ Xbiex jikkonsistu f’dan li ġej: 

· Manutenzjoni tal-faċċati 

· Applikazzjoni ta’ membrane fuq il-bjut, tikħil u żebgħa tal-opramorti, u tiswija tal-injam ta’ taħt it-tankijiet tal-

ilma 

· Żebgħa tal-ħitan tat-tromba tat-taraġ u tal-handrails tat-taraġ, kif ukoll upgrading tad-dawl fejn applikabbli 

· Tikħil u żebgħa tal-ħitan fix-shafts il-kbar 

Dan ix-xogħol bħalissa għaddej fuq diversi blokok. Ix-xogħol beda aktar kmieni din is-sena u għandu jitlesta 

sal-aħħar tas-sena. 
 

Seduta Numru 19 

06/10/2026 
 

 

QORTI U TRIBUNAL T’GĦAWDEX – KAŻIJIET TA’ PUSSESS TAD-DROGA 

 

1115. L-ONOR. FRANK ANTHONY TABONE staqsa lill-Ministru għall-Intern u s-Sigurtà: Jista’ l-Ministru 

jwieġeb il-mistoqsija parlamentari 465 u jgħid kemm-il każ ta’ pussess sempliċi ta’ droga ġie rrappurtat jew 

tressaq quddiem il-Qrati f’Għawdex u quddiem it-Tribunal matul is-snin 2024, 2025 u 2026, maqsuma sena 

b’sena, u jindika x’tip ta’ sustanzi kienu involuti f’dawn il-każijiet? 

 

09/07/2026 

ONOR. GLENN BEDINGFIELD: Risposta tingħata f’seduta oħra 

 

Seduta Numru 19 

06/10/2026 

 

 

DAR IT-TAMA 

 

1127. L-ONOR. IVAN BARTOLO staqsa lill-Ministru għall-Akkomodazzjoni u l-Artijiet: Jista’ l-Ministru 

jwieġeb il-mistoqsija parlamentari 25 li oriġinarjament saret lill-Ministru għall-Arti, il-Kultura u l-Wirt 

Nazzjonali u jgħid lil min kienet qed issejjaħ Dar it-Tama fi Triq Matty Grima f’Bormla, f’dawn l-aħħar ħames 

snin? 

 

09/07/2026 

 

ONOR. OWEN BONNICI: L-informazzjoni għadha qed tinġabar. 

 

Seduta Numru 19 

06/10/2026 

 

 

Ħ’ATTARD – RAPPORTI TA’ STORBJU 

 

1128. L-ONOR. IVAN BARTOLO staqsa lill-Ministru għall-Intern u s-Sigurtà: Jista' l-Ministru jgħid kemm 

daħlu rapporti fuq storbju f'Ħ’Attard minn Jannar 2026 sal-ġurnata li fiha tiġi mwieġba din il-mistoqsija 

parlamentari u jindika t-tip ta' storbju? 

 

09/07/2026 

 

ONOR. GLENN BEDINGFIELD: Ninsab infurmat illi bejn Jannar u l-aħħar ta’ Ġunju 2026, minn tagħrif 

miġbur mis-sistema tal-Pulizija, taħt il-kategorija dwar ksur ta’ paċi u ordni pubblika, Ħ’Attard kien hemm 

għaxar (10) każi rreġistrati. 

 

Seduta Numru 19 

06/10/2026 

 

 

GĦAWDEX – TOROQ 

 

1245. L-ONOR. FRANK ANTHONY TABONE staqsa lill-Ministru għal Għawdex: Jista’ l-Ministru jgħid 

kemm hemm toroq f’Għawdex li x-xogħlijiet fuqhom għadhom ma tlestewx jew li jinsabu nofshom kompluti? 

Jista’ jaqsam din l-informazzjoni lokalità b’lokalità, u għal kull triq jindika: 

i. ir-raġuni għad-dewmien; 

ii. f’liema stadju jinsabu x-xogħlijiet; u 

iii. d-data prevista meta dawn se jitlestew? 

 

13/07/2026 

 

ONOR. CLINT CAMILLERI: Ninforma lill-Onor. Interpellant li bħalissa hemm ħames toroq li jaqgħu taħt 

din il-kategorija. Dawn it-toroq huma; Triq ta’ Wara s-Sur u Triq Ġorġ Borg Olivier fir-Rabat, Triq Daħlet 

Qorrot fin-Nadur, Triq ir-Rabat fix-Xagħra u Triq Gidi fix-Xewkija. Ix-xogħlijiet fit-toroq msemmija mistennija 

jitkomplew fix-xhur li ġejjin. Dan għaliex għad iridu jsiru xogħlijiet oħrajn, fosthom f’dak li għandu x’jaqsam 

ma’ servizzi u anke culverts. Uħud minn dawn x-xogħlijiet jridu jsiru minn entitajiet li ma jaqgħux taħt ir-

responsabiltà tal-Ministeru. Dan apparti xogħlijiet oħrajn li jridu jsiru minn terzi sakemm jitkomplew ix-

xogħlijiet fl-imsemmija toroq. 

 

Seduta Numru 19 

06/10/2026 

GĦAWDEX – TOROQ MINGĦAJR WEARING COURSE 

 

1246. L-ONOR. FRANK ANTHONY TABONE staqsa lill-Ministru għal Għawdex: Jista’ l-Ministru jgħid 

kemm hemm toroq f’Għawdex li għadhom mingħajr wearing course u jagħti l-isem tal-imsemmija toroq u l-

lokalità rispettiva? Jista' jgħid ukoll kemm dawn it-toroq ilhom mingħajr wearing course u jindika meta hemm 

il-ħsieb li jsiru? 

 

13/07/2026 

 

ONOR. CLINT CAMILLERI: Ninforma lill-Onor. Interpellant biex jirreferi għal mistoqsija parlamentari 

numru 1245. 
 

Seduta Numru 19 

06/10/2026 

 

 

IL-KORP TAL-PULIZIJA – VETTURI ĠODDA 

 

1247. L-ONOR. FRANK ANTHONY TABONE staqsa lill-Ministru għall-Intern u s-Sigurtà: Jista’ l-Ministru 

jgħid għaliex filwaqt li l-Korp tal-Pulizija f’Malta ngħataw vetturi inkluż muturi ġodda, il-Pulizija f’Għawdex 

ma bbenefikatx mill-istess investiment? Kemm-il vettura inkluż muturi ġodda ngħataw lill-Korp tal-Pulizija 

matul l-aħħar sentejn u kemm minnhom ġew allokati f'distretti u skwadri f’Malta, u kemm minnhom ġew 

allokati lill-Pulizija f’Għawdex? Jista’ jgħid ukoll jekk hemmx pjan sabiex il-Pulizija f’Għawdex jingħataw 

vetturi ġodda fil-futur qarib? 

 

13/07/2026 

 

ONOR. GLENN BEDINGFIELD: Ninsab infurmat illi fl-aħħar sentejn inħarrġu 84 vettura għall-użu tal-Korp 

tal-Pulizija li minnhom tlieta kienu ġew allokati f’Għawdex. 

81 vettura oħra kienu allokati madwar distretti u skwadri tal-Pulizija differenti. Fiż-żmien li ġej il-pulizija 

mistennija tkompli tinvesti f’vejjikoli oħrajn biex jintużaw f’Malta u f’Għawdex. 

 

Seduta Numru 19 

06/10/2026 

 

 

GĦAWDEX – ĊITAZZJONIJIET GĦAL ĦRUĠ TA’ SKART MHUX SKONT L-ISKEDA 

 

1248. L-ONOR. FRANK ANTHONY TABONE staqsa lill-Ministru għall-Intern u s-Sigurtà: Jista’ l-Ministru 

jgħid kemm inħarġu ċitazzjonijiet f’Għawdex relatati ma’ boroż ta’ skart domestiku li tħallew barra fil-ġranet 

jew fil-ħinijiet mhux permessi skont il-liġi matul is-sena 2025 u matul is-sena 2026 sal-ġurnata li fiha tingħata 

tiġi mwieġba din il-mistoqsija parlamentari? Jista' jgħid ukoll f’liema lokalitajiet f'Għawdex inħarġu tali 

ċitazzjonijiet? 

 

13/07/2026 

 

ONOR. GLENN BEDINGFIELD: Ninforma lill-Onor. Interpellant li l-informazzjoni mitluba qed tingħata fit-

tabella t’hawn taħt. 

 

Lokalità 2025 2026 Total 

(sa 23/09) 

Fontana 1   1 

Għajnsielem 3   3 

Għarb 1   1 

Munxar 2 1 3 

Rabat (Victoria) 1   1 

Sannat   2 2 

Xagħra 1 2 3 

Żebbuġ 1 3 4 

 

Seduta Numru 19 

06/10/2026 

MINISTERU GĦAL GĦAWDEX – RESPONSABBILTAJIET TAD-DEKASTERU 

 

1249. L-ONOR. FRANK ANTHONY TABONE staqsa lill-Prim Ministru: Jista’ l-Prim Ministru jgħid liema 

dipartimenti, taqsimiet jew sezzjonijiet kienu jaqgħu taħt il-Ministeru għal Għawdex fl-2012? Jista’ jgħid ukoll 

liema minnhom ma baqgħux taħt id-dekasteru tal-Ministeru għal Għawdex mill-2012 sal-ġurnata li fiha tiġi 

mwieġba din il-mistoqsija parlamentari? Jista’ jelenka kull dipartiment, taqsima jew sezzjoni u jgħid lejn liema 

ministeru, aġenzija, awtorità jew entità ġew trasferiti u f’liema sena saru tali trasferimenti? Jista' jgħid ukoll 

liema dipartiment, taqsimiet jew sezzjonijiet, huma responsabbiltà tal-Ministeru għal Għawdex? 

 

13/07/2026 

 

ONOR. ROBERT ABELA: Qed inpoġġi fuq l-Mejda tal-Kamra iċ-ċirkularijiet fejn jirrigwarda l-Ministeru ta’ 

Għawdex u l-portafoll tiegħu li kienu maħruġa mis-Servizz Pubbliku. 

 

Seduta Numru 19 

06/10/2026 

 

 

ĦAL QORMI – ĠNIEN TA’ FARSINA – XOGĦLIJIET 

 

1279. L-ONOR. BERNICE BONELLO staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid x’xogħlijiet ta’ manutenzjoni saru fi Ġnien Ta’ Farsina, f’Ħal Qormi, sa 

qabel ir-riġenerazzjoni fl-2020? 

 

13/07/2026 

 

ONOR. MIRIAM DALLI: Nitlob lill-Onor. Interpellant biex tirreferi l-mistoqsija lill-Ministeru konċernat. 

 

Seduta Numru 19 

06/10/2026 

 

 

ĦAŻ-ŻABBAR – IL-PARK TA’ SAN KLEMENT – XOGĦLIJIET 

 

1280. L-ONOR. BERNICE BONELLO staqsiet lill-Ministru għall-Gvern Lokali u x-Xogħlijiet Pubbliċi: 

Tista’ l-Ministru tgħid x’xogħlijiet ta’ manutenzjoni saru fil-Park ta’ San Klement, f’Ħaż-Żabbar, sa qabel ir-

riġenerazzjoni fl-2020? 

 

13/07/2026 

 

ONOR. ALISON ZERAFA CIVELLI: Nirreferi lill-Onor. Interpellant sabiex tagħmel il-mistoqsija tagħha lill-

Ministeru konċernat. 

 

Seduta Numru 19 

06/10/2026 

 

 

ĦAŻ-ŻABBAR – IL-PARK TA’ SAN KLEMENT – XOGĦLIJIET 

 

1281. L-ONOR. BERNICE BONELLO staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid x’xogħlijiet ta’ manutenzjoni saru fil-Park ta’ San Klement, f’Ħaż-Żabbar, sa 

qabel ir-riġenerazzjoni fl-2020? 

 

13/07/2026 

ONOR. MIRIAM DALLI: Ninforma lill-Onor. Interpellant li l-Park ta’ San Klement huwa fost l-akbar spazji 

miftuħa naturali li jinsabu fin-Nofsinhar ta’ Malta b’40 tomna t’art. Dan kien proġett fejn żona abbandunata ġiet 

trasformata f’park naturali. 

Ix-xogħlijiet biex is-sit sar park fl-2020 kienu jiffukaw prinċipalment fuq it-tindif tas-sit, inkluż it-tneħħija ta’ 

materjal veġetattiv, skart domestiku, apparat mormi u materjal tal-kostruzzjoni. Sussegwentement saru x-

xogħlijiet biex iż-żona nbidlet f’park li għandu diversi partijiet li huma adattati għall-pikniks, kif ukoll għal 

attivitajiet rikreattivi oħra qalb numru kbir ta’ siġar taż-Żebbuġ, waqt li t-tfal jistgħu jgawdu minn spazju għal-

logħob. Fil-park hemm ukoll anfiteatru li hu ideali għal taħditiet u attivitajiet ta’ divertiment. 

Il-park kompla ġie estiż fl-2023 fejn żona li kienet tintuża għal rimi illegali ta’ skart inbidlet fi ġnien, kif ukoll 

tlestiet korsa tal-ostakli (OCR) l-ewwel tat-tip tagħha li qatt saret f'park pubbliku f'Malta. Il-korsa waħedha tkopri 

aktar minn 2,700 metru kwadru. 

 

Seduta Numru 19 

06/10/2026 

 

 

IŻ-ŻURRIEQ – WIED FULIJA – XOGĦLIJIET 

 

1282. L-ONOR. BERNICE BONELLO staqsiet lill-Ministru għall-Gvern Lokali u x-Xogħlijiet Pubbliċi: 

Tista’ l-Ministru tgħid x’xogħlijiet ta’ manutenzjoni saru f’Wied Fulija, fiż-Żurrieq, sa qabel ir-riġenerazzjoni fl-

2021? 

 

13/07/2026 

 

ONOR. ALISON ZERAFA CIVELLI: Nirreferi lill-Onor. Interpellant sabiex tagħmel il-mistoqsija tagħha lill-

Ministeru konċernat. 

 

Seduta Numru 19 

06/10/2026 

 

 

IŻ-ŻURRIEQ – WIED FULIJA – XOGĦLIJIET 

 

1283. L-ONOR. BERNICE BONELLO staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid x’xogħlijiet ta’ manutenzjoni saru f’Wied Fulija, fiż-Żurrieq, sa qabel ir-

riġenerazzjoni fl-2021? 

 

13/07/2026 

 

ONOR. MIRIAM DALLI: Ninforma lill-Onor. Interpellant li qabel inbidlet f’Park, Wied Fulija fiż-Żurrieq 

kienet miżbla. Fl-2019, WasteServ bdiet proġett ta’ riabilitazzjoni u restawr ambjentali kofinanzjat mill-Unjoni 

Ewropea li tlesta u ġie inawgurat fl-2021. Ix-xogħlijiet li saru kienu jinkludu l-istabbilizzazzjoni tal-iskart, 

siġillar ta’ dan l-iskart b’sistema adattata, passaġġi u t-tħawwil ta’ madwar 43,000 siġra u arbuxell indiġeni biex 

iż-żona ġiet integrata fl-ambjent naturali tagħha u l-pubbliku seta’ jibda jaċċessa u jgawdi ż-żona b’mod sigur. 

Permezz ta’ dan il-proġett, flok miżbla nħoloq spazju miftuħ għall-pubbliku ta’ madwar 91,000 metru kwadru fiż-

Żurrieq u l-inħawi tal-madwar. Is-sit għadu taħt ir-responsabbiltà ta’ WasteServ, li tkompli tmexxi u tieħu ħsieb 

il-manutenzjoni tiegħu bħala spazju aħdar aċċessibbli għall-pubbliku. 

 

Seduta Numru 19 

06/10/2026 

 

 

GWARDAMANĠA – SANTWARJU TAL-MADONNA TA’ FATIMA – ROOF GARDEN – XOGĦLIJIET 

 

1284. L-ONOR. BERNICE BONELLO staqsiet lill-Ministru għall-Gvern Lokali u x-Xogħlijiet Pubbliċi: 

Tista’ l-Ministru tgħid x’xogħlijiet ta’ manutenzjoni saru fir-Roof Garden tas-Santwarju tal-Madonna ta’ Fatima, 

f’Gwardamanġa, sa qabel ir-riġenerazzjoni fl-2022? 

 

13/07/2026 

ONOR. ALISON ZERAFA CIVELLI: Ninforma lill-Onor. Interpellant sabiex tirreferi l-mistoqsija tagħha lill-

Ministeru konċernat. 
 

Seduta Numru 19 

06/10/2026 

 

 

CYPS - KAŻIJIET ĠODDA 

 

1729. L-ONOR. ROMILDA ZARB staqsiet lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid kemm ġew riferuti każijiet ġodda lis-servizzi li qabel kienu joperaw 

bħala Child and Young People’s Services (CYPS) u li llum jiffurmaw parti miċ-Child and Adolescent Services 

(CAYS), matul l-aħħar għaxar snin, maqsuma sena b’sena u skont ir-raġuni ewlenija tar-riferiment, inklużi 

ansjetà, dipressjoni, behavioural difficulties, eating disorders, self-harm, suicidal thoughts u kundizzjonijiet 

oħra? 

 

16/07/2026 

 

ONOR. IAN BORG: Nirreferi lill-Onor. Interpellant għat-tweġiba tal-Mistoqsija Parlamentari numru 1727. 

 

Seduta Numru 19 

06/10/2026 

 

 

CYPS - RIFERIMENTI 

 

1730. L-ONOR. ROMILDA ZARB staqsiet lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid minn liema sorsi ġew ir-riferimenti lis-servizzi li qabel kienu 

joperaw bħala Child and Young People’s Services (CYPS) u li llum jiffurmaw parti miċ-Child and Adolescent 

Services (CAYS), matul l-aħħar għaxar snin, maqsuma sena b’sena u skont jekk ġewx minn skejjel, tobba tal-

familja, sptarijiet, professjonisti tas-saħħa, Aġenzija Appoġġ jew sorsi oħra? 

 

16/07/2026 

 

ONOR. IAN BORG: Nirreferi lill-Onor. Interpellant għat-tweġiba tal-Mistoqsija Parlamentari numru 1727. 

 

Seduta Numru 19 

06/10/2026 

 

 

CYPS - PROFESSJONISTI 

 

1731. L-ONOR. ROMILDA ZARB staqsiet lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid kemm hemm professjonisti impjegati fis-servizzi li qabel kienu 

joperaw bħala Child and Young People’s Services (CYPS) u li llum jiffurmaw parti miċ-Child and Adolescent 

Services (CAYS), matul l-aħħar għaxar snin, maqsuma sena b’sena u skont il-professjoni? 

 

16/07/2026 

 

ONOR. IAN BORG: Ninforma lill-Onor. Interpellant li l-informazzjoni tinsab fit-tabella ta’ hawn taħt: 

 
Year Nurses Psychology 

Assistants; 

Psychology 

Practitioners & 

Psychologists 

Social Workers Occupational 

Therapists 

Medical Doctors 

 

2016 5 N/A 3 1 9 

2017 5 N/A 4 1 9 

2018 5 3 4 2 5 

2019 5 4 3 2 8 

2020 6 4 3 2 7 

2021 6 6 3 2 8 

2022 6 9 3 2 8 

2023 7 11 3 2 8 

2024 7 12 3 2 7 

2025 7 13 4 2 7 
 

Seduta Numru 19 

06/10/2026 

FORMULARJU TAL-GVERN - KURA TA’ KUNDIZZJONIJIET PSIKJATRIĊI - MEDIĊINI 

 

1732. L-ONOR. ROMILDA ZARB staqsiet lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid liema mediċini għall-kura ta’ kundizzjonijiet psikjatriċi ddaħħlu fil-

Formularju tal-Gvern matul l-aħħar sentejn u, għal kull waħda, jindika d-data tal-introduzzjoni fil-formularju u 

l-użu terapewtiku tagħha? 

16/07/2026 

 

ONOR. IAN BORG: Ninforma lill-Onor. Interpellant li l-informazzjoni mitluba tinsab fit-tabella ta’ hawn taħt: 

Name of Medicine Therapeutic Use Date of Introduction 

on the Formulary 

Olanzapine Tablets 2.5mg Addiction Disorders, Chronic Eating 

Disorders, Chronic Mood Disorders, Chronic 

Neurotic Disorders, Chronic Psychiatric 

Disorders Starting in Childhood, Dementia, 

Malignant Diseases, Psychosis, Schizophrenia 

April 2024 

Olanzapine Prolonged Release 

Injection 210mg 

Schizophrenia April 2024 

Olanzapine Prolonged Release 

Injection 300mg 

Schizophrenia April 2024 

Aripiprazole Tablets 5mg Chronic Mood Disorders, Chronic Neurotic 

Disorders, Chronic Psychiatric Disorders 

Starting in Childhood, Psychosis, 

Schizophrenia 

April 2024 

Buprenorphine Sublingual Tablets 

0.4mg 

Addiction Disorders June 2024 

Buprenorphine Sublingual Tablets 

8mg 

Addiction Disorders July 2024 

Aripiprazole Prolonged Release 

Injection 300mg 

Schizophrenia August 2024 

Olanzapine Prolonged Release 

Injection 405mg 

Schizophrenia August 2024 

Aripiprazole Oral Solution 

1mg/mL 

Chronic Mood Disorders, Chronic Psychiatric 

Disorders Starting in Childhood, Psychosis, 

Schizophrenia 

August 2024 

Buprenorphine 2mg + Naloxone 

0.5mg Sublingual Tablets 

Addiction Disorders December 2024 

Buprenorphine 8mg + Naloxone 

2mg Sublingual Tablets 

Addiction Disorders December 2024 

Buprenorphine Sublingual Tablets 

2mg 

Addiction Disorders December 2024 

Bupropion Modified Release 

Tablets 150mg 

Chronic Mood Disorders January 2025 

Bupropion Modified Release 

Tablets 300mg 

Chronic Mood Disorders July 2025 

Sertraline Scored Tablets 50mg Chronic Mood Disorders, Chronic Neurotic 

Disorders 

July 2026 

Sertraline Tablets 100mg Chronic Mood Disorders, Chronic Neurotic 

Disorders 

July 2026 

Seduta Numru 19 

06/10/2026 

FORMULARJU TAL-GVERN - KURA TA’ KUNDIZZJONIJIET PSIKJATRIĊI - PAZJENTI LI 

BBENEFIKAW MILL-MEDIĊINA 
 

1733. L-ONOR. ROMILDA ZARB staqsiet lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid kemm pazjenti bdew jibbenefikaw minn mediċini għall-kura ta’ 

kundizzjonijiet psikjatriċi li ddaħħlu fil-Formularju tal-Gvern matul l-aħħar sentejn, maqsuma skont il-

mediċina? 
 

16/07/2026 

 

ONOR. IAN BORG: Ninforma lill-Onor. Interpellant li ninsab infurmat li madwar 6,000 pazjent qed 

jibbenefikaw mill-mediċini għall-kura ta’ kundizzjonijiet psikjatriċi li ddaħħlu fil-Formularju tal-Gvern matul l-

aħħar sentejn. L-informazzjoni mitluba tinsab fit-tabella ta’ hawn taħt: 

 

Name of Medicine Number of Patients 

Olanzapine Tablets 2.5mg 314 

Olanzapine Prolonged Release Injection 210mg 18 

Olanzapine Prolonged Release Injection 300mg 10 

Aripiprazole Tablets 5mg 2,483 

Buprenorphine Sublingual Tablets 0.4mg 14 

Buprenorphine Sublingual Tablets 8mg 17 

Aripiprazole Prolonged Release Injection 300mg 32 

Olanzapine Prolonged Release Injection 405mg 2 

Aripiprazole Oral Solution 1mg/mL 224 

Buprenorphine 2mg + Naloxone 0.5mg Sublingual Tablets 50 

Buprenorphine 8mg + Naloxone 2mg Sublingual Tablets 43 

Buprenorphine Sublingual Tablets 2mg 21 

Bupropion Modified Release Tablets 150mg 1579 

Bupropion Modified Release Tablets 300mg 645 

Sertraline Scored Tablets 50mg 248 

Sertraline Tablets 100mg 253 

 

Seduta Numru 19 

06/10/2026 

 

 

FORMULARJU TAL-GVERN - MEDIĊINI GĦALL-KURA TA’ KUNDIZZJONIJIET PSIKJATRIĊI - 

INVESTIMENT 

 

1734. L-ONOR. ROMILDA ZARB staqsiet lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid x’kien l-investiment fuq il-mediċini għall-kura ta’ kundizzjonijiet 

psikjatriċi li ddaħħlu fil-Formularju tal-Gvern matul l-aħħar sentejn, maqsuma skont il-mediċina? 

 

16/07/2026 

 

ONOR. IAN BORG: Ninforma lill-Onor. Interpellant li ninsab infurmat li sar investiment ta’ iktar minn 5 

miljun ewro fuq il-mediċini għall-kura ta’ kundizzjonijiet psikjatriċi li ddaħħlu fil-Formularju tal-Gvern matul l-

aħħar sentejn. Infurmat li l-prezzijiet ikunu ppubblikati fis-sejħiet għall-offerti fuq l-ePPS. 

 

Seduta Numru 19 

06/10/2026 

AWTORITÀ TAD-DJAR – SKEMI TA’ DOWNSIZING VOLONTARJU 

 

1787. L-ONOR. PAULA MIFSUD BONNICI staqsiet lill-Ministru għall-Akkomodazzjoni u l-Artijiet: Jista’ l-

Ministru jgħid jekk l-Awtorità tad-Djar għandhiex skemi ta’ downsizing volontarju biex anzjani li jgħixu 

f’akkomodazzjoni kbira jkunu jistgħu jmorru jgħixu f’residenzi iżgħar u aktar adattati? 

 

16/07/2026 

 

ONOR. OWEN BONNICI: Ninforma lill-Onor. Interpellant li persuni anzjani li jixtiequ jnaqqsu d-daqs tal-

akkomodazzjoni tagħhom u jmorru jgħixu f’akkomodazzjoni iżgħar jistgħu jagħmlu dan permezz tat-tpartit tal-

akkomodazzjoni u jiġu inklużi fil-lista tat-tpartit. 

It-talba għat-tpartit tkun ukoll determinata, fost l-oħrajn, mil-lokalità preferuta mill-applikant u xierqa għall-

bżonnijiet tiegħu. 

Sal-ġurnata li fiha qiegħda tiġi mwieġba din il-mistoqsija parlamentari , hemm 41 applikazzjoni fuq il-lista tat-

tpartit li jirrigwardjaw din ir-raġuni. 

 

Seduta Numru 19 

06/10/2026 

 

 

ANZJANI LI JGĦIXU F’ABITAZZJONIJIET MHUX AĊĊESSIBBLI 

 

1788. L-ONOR. PAULA MIFSUD BONNICI staqsiet lill-Ministru għall-Akkomodazzjoni u l-Artijiet: Jista’ l-

Ministru jgħid kemm hemm anzjani li għadhom jgħixu f’abitazzjonijiet mhux aċċessibbli minkejja li applikaw 

għal trasferiment? 

 

16/07/2026 

 

ONOR. OWEN BONNICI: Ninforma lill-Onor. Interpellant li, fir-rigward tal-applikazzjonijiet pendenti għat-

tpartit ta’ akkomodazzjoni minn persuni anzjani, ta’ aktar minn 60 sena, li għandhom diffikultajiet ta’ mobbiltà u 

li r-raġuni ewlenija għat-talba tagħhom għat-tpartit hija l-preżenza ta’ turġien fl-akkomodazzjoni attwali 

tagħhom, it-total ta’ dawn l-applikazzjonijiet huwa ta’ 62. 

 

Seduta Numru 19 

06/10/2026 

 

 

VETTURI PRIVATI 

 

1884. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid jekk 

il-Gvern għandux mira uffiċjali biex inaqqas in-numru ta’ vetturi privati fit-toroq u x’inhi din il-mira? 

 

20/07/2026 

 

ONOR. CHRIS BONETT: Ninforma lill-Onor. Interpellant illi lir-rwol tal-Gvern huwa li permezz tal-

awtoritajiet kompetenti, ikompli joffri, jsaħħaħ u jinċentiva lin-nies jużaw mezzi ta’ trasport differenti u 

alternattivi flok jibqgħu dipendenti fuq l-użu tal-vettura privata tagħhom. Dan il-Gvern jemmen iktar fil-politika 

tal-inċentiv milli tal-kastig u għalhekk jippreferi juża dan l-approċċ milli jimponi taxxi diretti fuq sidien ta’ 

vetturi privati. 

 

Seduta Numru 19 

06/10/2026 

MALTA PUBLIC TRANSPORT – UŻU 

 

1885. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid, 

bħala medja, kemm persuni jużaw is-servizzi tal-Malta Public Transport kuljum u kemm kienet din iċ-ċifra għal 

kull sena mill-2019 sal-ġurnata li fiha tiġi mwieġba din il-mistoqsija parlamentari? 

 

20/07/2026 

 

ONOR. CHRIS BONETT: Ninforma lill-Onor. Interpellant li l-medja ta’ vjaġġi tal-passiġġieri hija kif tidher 

fit-tabella segwenti: 

Sena Medja ta’ vjaġġi tal-passiġġieri kuljum 

2019 157,286 

2020 92,539 

2021 96,458 

2022 134,856 

2023 184,224 

2024 207,598 

2025 227,245 

Jannar -Ġunju 2026 234,673 

 

Seduta Numru 19 

06/10/2026 

 

 

TRASPORT PUBBLIKU – VJAĠĠI SKEDATI LI MA TWETTQUX 

 

1886. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid 

kemm-il vjaġġ skedat tal-linja ma twettaqx matul kull xahar tal-aħħar sentejn? 

 

20/07/2026 

 

ONOR. CHRIS BONETT: Ninforma lill-Onor. Interpellant illi din ir-risposta ser tingħata f’xi seduta oħra. 

 

Seduta Numru 19 

06/10/2026 

 

 

MALTA PUBLIC TRANSPORT – KPIS MHUX MILĦUQA 

 

1887. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid 

kemm-il darba Malta Public Transport naqset milli tilħaq il-KPIs tagħha u x’penali ġew imposti? 

 

20/07/2026 

 

ONOR. CHRIS BONETT: Ninforma lill-Onor. Interpellant illi din ir-risposta ser tingħata f’xi seduta oħra. 

 

Seduta Numru 19 

06/10/2026 

 

 

TRANSPORT MALTA U MALTA PUBLIC TRANSPORT – PENALI MĦALLSA LILL-GVERN 

 

1888. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid 

kemm tħallsu penali lill-Gvern, mill-Malta Public Transport u kemm tħallsu penali lill-Malta Public Transport 

fl-aħħar ħames snin? 

 

20/07/2026 

ONOR. CHRIS BONETT: Ninforma lill-Onor. Interpellant illi din ir-risposta ser tingħata f’xi seduta oħra. 

 

Seduta Numru 19 

06/10/2026 

 

 

TRASPORT PUBBLIKU – SEWWIEQA TAL-LINJA 

 

1889. L-ONOR. IVAN CASTILLO staqsa lill-Ministru għall-Mobbiltà Sostenibbli: Jista’ l-Ministru jgħid 

kemm hemm sewwieqa tal-linja neqsin skont il-pjan approvat? 

 

20/07/2026 

 

ONOR. CHRIS BONETT: Ninforma lill-Onor. Interpellant li r-rwol ta’ Transport Malta, bħala r-regolatur, 

huwa li jiżgura li Malta Public Transport, bħala l-operatur, jipprovdi s-servizz skont it-termini u l-obbligi 

stabbiliti fil-kuntratt ta’ konċessjoni tal-2015. 

 

Seduta Numru 19 

06/10/2026 

 

L-ISPTAR MATER DEI – ĊITTADINI TA’ PAJJIŻI TERZI 

 

1924. L-ONOR. STEPHEN SPITERI staqsa lill-Deputat Prim Ministru u Ministru għas-Saħħa: Jista' d-

Deputat Prim Ministru u Ministru għas-Saħħa jgħid x'inhi l-proċedura li tiġi segwita fil-każ ta' ċittadini ta' 

pajjiżi terzi (non-EU) li jattendu fl-Isptar Mater Dei kemm fid-Dipartiment tal-Emerġenza kif ukoll għal 

kwalunkwe ammissjoni jew proċedura sussegwenti? Jista’ jgħid ukoll jekk dawn jiġux iċċarġjati, u b’liema 

tariffi? 

 

20/07/2026 

 

ONOR. IAN BORG: Infurmat li fl-Isptar Mater Dei, kull pazjent li jattendi fid-Dipartiment tal-Emerġenza jew 

għal ammissjoni sussegwenti jingħata l-kura medika meħtieġa skont il-kundizzjoni klinika tiegħu. Il-proċess ta’ 

verifika tal-intitolament u l-arranġamenti ta’ ħlas isiru matul il-passaġġ tal-pazjent fl-isptar meta l-pazjent ikun 

klinikament stabbli u jkun sigur li jsiru tali arranġamenti. 

Meta ċittadin ta’ pajjiż terz ma jkunx intitolat għal kura mingħajr ħlas, il-kontijiet jinħarġu skont it-tariffi 

applikabbli stabbiliti taħt l-Att dwar il-Ħlasijiet għall-Kura tas-Saħħa (Healthcare Fees Act) u l-leġiżlazzjoni 

relatata. 

Matul l-ewwel sena ta’ residenza tagħhom f’Malta, ċittadini ta’ pajjiżi terzi huma normalment meħtieġa jkunu 

koperti b’polza privata ta’ assigurazzjoni tas-saħħa. F’dawn il-każijiet, l-Isptar Mater Dei jagħmel il-proċess 

meħtieġ sabiex l-ispejjeż tal-kura jiġu rkuprati mill-assigurazzjoni rispettiva fejn il-kopertura tkun applikabbli. 

Fejn l-ispejjeż ma jkunux koperti mill-assigurazzjoni jew fejn ma teżistix kopertura valida, il-pazjent jintalab 

iħallas għall-kura u s-servizzi mogħtija. L-uffiċjali finanzjarji tal-Isptar Mater Dei jsegwu l-kontijiet pendenti 

permezz tal-proċeduri stabbiliti ta’ kontroll u rkupru tad-dejn, inkluż kuntatt mal-pazjent, segwitu għal 

dokumentazzjoni nieqsa, arranġamenti ta’ ħlas fejn applikabbli u segwitu mal-kumpaniji tal-assigurazzjoni. 

Meta l-miżuri kollha ta’ rkupru tad-dejn ma jwasslux għall-ġbir tal-ammont dovut, il-każ jista’ jiġi riferut għal 

passi legali skont il-proċeduri stabbiliti tal-Isptar Mater Dei. 

 

Seduta Numru 19 

06/10/2026 

 

 

L-ISPTAR MATER DEI – ĦLAS GĦAS-SERVIZZI MOGĦTIJA 

 

1925. L-ONOR. STEPHEN SPITERI staqsa lill-Deputat Prim Ministru u Ministru għas-Saħħa: Jista' d-

Deputat Prim Ministru u Ministru għas-Saħħa jgħid mill-pazjenti kollha li kienu obbligati jħallsu għas-servizzi 

mogħtija mill-Isptar Mater Dei matul l-aħħar sitt xhur, kemm kienu ċittadini tal-Unjoni Ewropea mingħajr 

EHIC, u kemm kienu ċittadini ta' pajjiżi terzi? Jista’ jgħid ukoll x’kien il-perċentwal ta’ dawk li fil-fatt ħallsu 

għas-servizzi li ngħatawlhom? 

 

20/07/2026 

ONOR. IAN BORG: Ninforma lill-Onor. Interpellant li matul il-perjodu Marzu – Awwissu 2026, kien hemm 

597 kont relatat ma’ trattamenti mogħtija lil ċittadini tal-Unjoni Ewropea (li ma kellhomx EHIC) u 2,361 kont 

relatat ma’ trattamenti mogħtija lil ċittadini ta’ pajjiżi terzi. 

Mill-valuri totali: 

• Ċittadini tal-UE: tħallas 63.1% (€344,988.89 minn €547,015.47) 

• Ċittadini ta’ pajjiżi terzi: tħallas 57.2% (€1,436,203.83 minn €2,509,192.65) 

 

Seduta Numru 19 

06/10/2026 

 

L-ISPTAR MATER DEI – FLUS DOVUTI MINN PAZJENTI BARRANIN 

 

1926. L-ONOR. STEPHEN SPITERI staqsa lill-Deputat Prim Ministru u Ministru għas-Saħħa: Jista' d-

Deputat Prim Ministru u Ministru għas-Saħħa jgħid kemm kien l-ammont totali ta' flus dovuti lill-Isptar Mater 

Dei minn pazjenti barranin matul l-aħħar sitt xhur, u kemm minn dan l-ammont ġie rkuprat mill-isptar sal-

ġurnata li fiha tiġi mwieġba din il-mistoqsija parlamentari? Jista’ jgħid ukoll x'miżuri qed jittieħdu biex jinġabar 

il-bilanċ pendenti? 

 

20/07/2026 

 

ONOR. IAN BORG: Ninforma lill-Onor. Interpellant li ninsab infurmat li matul il-perjodu bejn l-1 ta’ Marzu 

2026 u l-31 ta’ Awwissu 2026, l-Isptar Mater Dei ffattura servizzi b’valur ta’ €3,056,208.12 lill-pazjenti li kienu 

suġġetti għal ħlas dirett. Minn dan l-ammont, €1,779,624.39, ekwivalenti għal 58.2%, ġew irkuprati jew 

regolarizzati, filwaqt li €1,276,583.73 baqgħu pendenti fid-data tal-analiżi. 

L-Isptar Mater Dei jopera proċess strutturat ta’ kontroll tal-kreditu li jibda mill-ħruġ tal-kont, li fil-maġġoranza 

tal-każijiet issir fil-ħin tar-rilaxx tal-pazjent b’mod mediku. F’dan l-istadju, il-pazjent jingħata spjegazzjoni ċara 

dwar il-mezzi kollha disponibbli sabiex jiġi regolarizzat il-ħlas dovut. 

Fejn ikun hemm polza tal-assigurazzjoni fis-seħħ, il-pazjent jingħata l-assistenza meħtieġa sabiex il-kumpanija 

tal-assigurazzjoni tingħata d-dokumentazzjoni u l-informazzjoni kollha relevanti sabiex jiġi ffaċilitat il-proċess 

tal-garanzija tal-ħlas. Meta l-ispejjeż mediċi ma jkunux koperti mill-polza tal-assigurazzjoni, jew meta l-pazjent 

ma jkollux assigurazzjoni valida, il-pazjent jintalab iħallas l-ammont dovut direttament. 

F’każijiet fejn il-ħlas immedjat ma jkunx possibbli, l-Isptar jista’ jidħol f’arranġamenti ta’ ħlas skedat mal-

pazjent. Il-ħlasijiet taħt dawn il-ftehimiet jiġu segwiti regolarment mid-dipartiment tal-Billing sabiex jiġi żgurat 

li l-obbligi miftehma jiġu osservati. 

Il-każijiet kollha pendenti huma segwiti b’mod attiv permezz ta’ ittri ta’ tfakkira, komunikazzjoni telefonika u 

kuntatt dirett mal-pazjent jew mar-rappreżentanti tiegħu. Fejn dawn il-miżuri ma jwasslux għar-

regolarizzazzjoni tad-dejn, l-Isptar jieħu l-passi ulterjuri previsti, inkluż ir-riferiment għal proċeduri legali għall-

irkupru tal-ammonti dovuti. 

 

Seduta Numru 19 

06/10/2026 

 

EHIC – TALBIET GĦAL RIMBORŻ 

 

1927. L-ONOR. STEPHEN SPITERI staqsa lill-Deputat Prim Ministru u Ministru għas-Saħħa: Jista' d-

Deputat Prim Ministru u Ministru għas-Saħħa jgħid kemm-il talba għal rimbors tressqet mill-awtoritajiet tas-

saħħa Maltin lill-pajjiżi membri tal-Unjoni Ewropea permezz tas-sistema tal-Karta Ewropea tal-Assigurazzjoni 

tas-Saħħa (EHIC/E-111) għal servizzi mogħtija fl-Isptar Mater Dei matul l-aħħar sitt xhur u x'kien il-valur totali 

ta' dawn it-talbiet? 

 

20/07/2026 

 

ONOR. IAN BORG: Ninforma lill-Onor. Interpellant li ninsab infurmat li matul il-perjodu bejn l-1 ta’ Marzu 

2026 u l-31 ta’ Awwissu 2026, l-Isptar Mater Dei irreġistra 3,892 każ relatat ma’ pazjenti koperti taħt is-sistema 

EHIC/E-111, bil-kontijiet tagħhom jiġu riferuti lill-Uffiċċju tal- Entitlement biex issir it-talba ta’ rimbors mill-

pajjiż rispettiv. 

Il-valur totali mitlub għal dawn il-kontijiet ammonta għal €3,729,853.94. 

Seduta Numru 19 

06/10/2026 

EHIC – TALBIET GĦAL RIMBORŻ – AMMONT IMĦALLAS 

 

1928. L-ONOR. STEPHEN SPITERI staqsa lill-Deputat Prim Ministru u Ministru għas-Saħħa: Jista' d-

Deputat Prim Ministru u Ministru għas-Saħħa jgħid kemm mill-valur totali tat-talbiet għal rimbors imressqa lill-

pajjiżi membri tal-Unjoni Ewropea permezz tas-sistema tal-EHIC matul l-aħħar sitt xhur, effettivament tħallas u 

daħal fil-kaxxa ta' Malta sal-ġurnata li fiha tiġi mwieġba din il-mistoqsija parlamentari, u liema pajjiżi 

għandhom l-akbar ammonti pendenti? 

 

20/07/2026 

 

ONOR. IAN BORG: L-informazzjoni għadha qed tinġabar. 

 

Seduta Numru 19 

06/10/2026 

 

 

EHIC - TALBIET GĦAL RIMBORŻ – ŻMIEN MEDJU 

 

1929. L-ONOR. STEPHEN SPITERI staqsa lill-Deputat Prim Ministru u Ministru għas-Saħħa: Jista' d-

Deputat Prim Ministru u Ministru għas-Saħħa jgħid x'inhu ż-żmien medju li jgħaddi bejn meta titressaq talba 

għal rimbors lil pajjiż membru tal-Unjoni Ewropea u meta effettivament jasal il-ħlas, u jekk hemmx talbiet li 

ilhom pendenti aktar minn sena? Jekk iva, jista’ jgħid x'passi qed jittieħdu biex dawn jinġabru? 

 

20/07/2026 

 

ONOR. IAN BORG: Ninforma lill-Onor. Interpellant li l-pagamenti jaqgħu taħt il-liġi ta’ l-Unjoni Ewropeja 

bin-numru 987/09. 

 

Seduta Numru 19 

06/10/2026 

 

IŻ-ŻEJTUN – TRIQ SAN MIKIEL – PROBLEMI TA’ VULTAĠĠ 

 

1932. L-ONOR. MARK ANTHONY SAMMUT staqsa lill-Ministru għall-Enerġija, l-Ambjent u r-

Riġenerazzjoni tal-Port il-Kbir: Tista' l-Ministru tgħid għalfejn l-inħawi ta' Triq San Mikiel, iż-Żejtun, qed 

jesperjenzaw problemi ta' vultaġġ fil-provvista tal-elettriku? Tista' tgħid ukoll kemm kien hemm rapporti dwar 

dan minn Jannar 2024 sal-ġurnata li fiha tiġi mwieġba din il-mistoqsija parlamentari, u x'inhu l-pjan biex din il-

problema tissolva? 

 

20/07/2026 

 

ONOR. MIRIAM DALLI: Ninsab infurmata li mill-1 ta’ Jannar 2024 sad-data tat-tweġiba ta’ din il-mistoqsija 

parlamentari ġew reġistrati tliet rapporti. L-investigazzjonijiet li saru mill-Enemalta ma indikawx problema fil-

provvista tal-elettriku f’dawn l-inħawi. Madankollu, bħala parti mill-programm kontinwu tagħha, Enemalta qed 

tippjana aktar investimenti fl-infrastruttura li sservi ż-żona biex tkompli ssaħħaħ il-kwalità u l-affidabbiltà tas-

servizz. 

 

Seduta Numru 19 

06/10/2026 

 

IL-FGURA – TRIQ ĦAŻ-ŻABBAR – QTUGĦ FIL-PROVVISTA TAL-ELETTRIKU 

 

1933. L-ONOR. MARK ANTHONY SAMMUT staqsa lill-Ministru għall-Enerġija, l-Ambjent u r-

Riġenerazzjoni tal-Port il-Kbir: Tista' l-Ministru tgħid għalfejn l-inħawi ta' Triq Ħaż Żabbar, il-Fgura, qed 

jesperjenzaw qtugħ frekwenti fil-provvista tal-elettriku? Tista' tgħid kemm kien hemm rapporti dwar dan minn 

Jannar 2024 sal-ġurnata li fiha tiġi mwieġba din il-mistoqsija parlamentari, u x'inhu l-pjan biex din il-problema 

tissolva? 

 

20/07/2026 

ONOR. MIRIAM DALLI: Enemalta wettqet diversi xogħlijiet ta’ tisħiħ tan-network tad-distribuzzjoni tal-

elettriku fil-Fgura u fl-inħawi tal-madwar matul l-aħħar snin, u qed tkompli twettaq aktar investimenti u 

xogħlijiet ta’ rinfurzar fil-lokalità sabiex issaħħaħ l-affidabbiltà u r-reżiljenza tal-provvista. Billi Triq Ħaż-

Żabbar, il-Fgura, hija waħda distributorja u twila mhux ħażin tant li hija fornuta minn diversi substations, nitlob 

lill-Onor. Interpellant sabiex jindika ż-żona konċernata b’mod aktar speċifiku. 

 

 

Seduta Numru 19 

06/10/2026 

 

 

IL-MADLIENA – KAŻIJIET TA’ SERQ 

 

1946. L-ONOR. BEPPE FENECH ADAMI staqsa lill-Ministru għall-Intern u s-Sigurtà: Jista’ l-Ministru jgħid 

kemm ġew irrappurtati każijiet ta’ serq fil-Madliena mill-bidu tas-sena 2026 sal-ġurnata li fiha tiġi mwieġba din 

il-mistoqsija parlamentari? 

 

20/07/2026 

 

ONOR. GLENN BEDINGFIELD: Ninsab infurmat illi fil-perjodu ta’ bejn l-ewwel ta’ Jannar 2026 u t-23 ta’ 

Settembru tal-istess sena, fis-sistema elettronika tal-Pulizija ġew rreġistrati sebgħa (7) rapporti ta’ serq fil-

lokalità tal-Madliena fis-sistema elettronika tal-Pulizija. 

 

Seduta Numru 19 

06/10/2026 

 

 

IS-SWIEQI – DISKUSSJONIJIET BEJN IL-GVERN U L-KUNSILL LOKALI 

 

1953. L-ONOR. MARILENA GAUCI staqsiet lill-Ministru għall-Gvern Lokali u x-Xogħlijiet Pubbliċi: Tista’ 

l-Ministru tgħid kemm-il laqgħa saret bejn rappreżentanti tal-Gvern u l-Kunsill Lokali tas-Swieqi matul l-aħħar 

sentejn sabiex jiġu diskussi l-problemi relatati mal-indafa, l-infurzar u l-kwalità tal-ħajja fil-lokalità? 

 

20/07/2026 

 

ONOR. ALISON ZERAFA CIVELLI: Ninsab infurmata li matul l-aħħar sentejn saru diversi laqgħat bejn l-

awtoritajiet konċernati u l-Kunsill Lokali tas-Swieqi biex niddiskutu l-kwistjonijiet tal-Kunsill. Dawn il-laqgħat 

isiru b'mod regolari ma' kull Kunsill Lokali. 

 

Seduta Numru 19 

06/10/2026 

 

 

KUNSILLI LOKALI – ŻIEDA FIS-SETGĦAT U R-RIŻORSI 

 

1954. L-ONOR. MARILENA GAUCI staqsiet lill-Ministru għall-Gvern Lokali u x-Xogħlijiet Pubbliċi: Tista’ 

l-Ministru tgħid jekk il-Gvern hux qed jikkunsidra li jagħti aktar setgħat u riżorsi lill-kunsilli lokali sabiex ikunu 

jistgħu jinfurzaw regolamenti relatati mal-indafa pubblika, l-imġiba antisoċjali u kwistjonijiet li jolqtu l-kwalità 

tal-ħajja? 

 

20/07/2026 

 

ONOR. ALISON ZERAFA CIVELLI: Dan il-Gvern huwa impenjat li jkompli jsaħħaħ l-infurzar lokali 

permezz ta’ kollaborazzjoni aktar mill-qrib mal-Kunsilli Lokali u mal-entitajiet kollha responsabbli mill-

infurzar. Fil-fatt, dan huwa rifless ukoll fil-wegħdiet elettorali ta’ dan il-Gvern li jagħrfu l-ħtieġa ta’ infurzar 

aktar effettiv u koordinat sabiex jitnaqqsu l-inkonvenjenzi li jaffettwaw il-kwalità tal-ħajja tar-residenti. 

 

Seduta Numru 19 

06/10/2026 

IS-SWIEQI – SINJALI TAT-TRAFFIKU MWAQQA’ JEW BIL-ĦSARA 

 

1955. L-ONOR. MARILENA GAUCI staqsiet lill-Ministru għall-Mobbiltà Sostenibbli: Jista’ l-Ministru jgħid 

jekk Transport Malta hijiex infurmata dwar każijiet ta’ sinjali tat-traffiku mwaqqgħa jew bil-ħsara fil-lokalità 

tas-Swieqi? Jista' jgħid ukoll kemm-il rapport ġie rreġistrat u f’kull każ kemm damu biex jissewwew jew jiġu 

sostitwiti? 

 

20/07/2026 

 

ONOR. CHRIS BONETT: Nitlob lill-Onor. Interpellant sabiex tispeċifika għal liema perjodu qed tirreferi. 

 

Seduta Numru 19 

06/10/2026 

 

IS-SWIEQI – MIŻURI 

 

1956. L-ONOR. MARILENA GAUCI staqsiet lill-Prim Ministru: Jista’ l-Prim Ministru jelenka l-miżuri li l-

Gvern implimenta jew għandu l-ħsieb jimplimenta sabiex jindirizza l-isfidi relatati mal-indafa, l-infurzar, il-

vandaliżmu, l-imġiba antisoċjali u l-preservazzjoni tal-karattru residenzjali tal-lokalità tas-Swieqi? 

 

20/07/2026 

 

ONOR. ROBERT ABELA: Nitlob lill-Onor Interpellant biex tagħmel il-mistoqsija lill Ministeru kkonċernat. 

 

Seduta Numru 19 

06/10/2026 

 

 

IS-SWIEQI, PEMBROKE, SAN ĠILJAN U L-AKKWATI – ILMENTI DWAR IRWEJJAĦ U 

EMISSJONIJIET 

 

1957. L-ONOR. MARILENA GAUCI staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid jekk il-Ministeru jew l-Awtorità għall-Ambjent u r-Riżorsi (ERA) irċevewx 

ilmenti mingħand residenti tas-Swieqi, Pembroke, San Ġiljan jew lokalitajiet fil-viċin dwar irwejjaħ qawwija, 

dħaħen u emissjonijiet li allegatament ġejjin mill-impjant li d-dettalji dwaru qed jingħataw separatament, b’mod 

partikolari matul il-ħinijiet ta’ filgħaxija u billejl? 

 

20/07/2026 

 

ONOR. MIRIAM DALLI: Ninsab infurmata li mill-1 ta’ Jannar 2026 sal-31 ta’ Awwissu 2026, l-Awtorità 

għall-Ambjent u r-Riżorsi (ERA) ma rċevietx ilmenti fuq is-sistema tagħha dwar irwejjaħ, dħaħen jew 

emissjonijiet mill-impjant inkwistjoni li kienu identifikati bħala ġejjin mil-lokalitajiet tas-Swieqi, Pembroke jew 

San Ġiljan. Matul l-istess perjodu, l-ERA rċeviet tmintax-il ilment relatati ma’ dan l-impjant minn residenti tal-

Iklin, in-Naxxar u San Ġwann. 

 

Seduta Numru 19 

06/10/2026 

 

 

IS-SWIEQI, PEMBROKE, SAN ĠILJAN U L-AKKWATI – MONITORAĠĠ TAL-KWALITÀ TAL-

ARJA 

 

1958. L-ONOR. MARILENA GAUCI staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid x’monitoraġġ tal-kwalità tal-arja u tal-emissjonijiet qed isir fiż-żona tas-

Swieqi, Pembroke, San Ġiljan jew lokalitajiet fil-viċin fejn qed jiġu rrappurtati irwejjaħ qawwija, dħaħen u 

emissjonijiet li allegatament ġejjin mill-impjant li d-dettalji dwaru qed jingħataw separatament, u jekk dan 

jinkludix monitoraġġ waqt il-ħinijiet meta r-residenti jirrappurtaw li l-problema tkun tinħass l-aktar? 

 

20/07/2026 

ONOR. MIRIAM DALLI: Ninforma lill-Onor. Interpellant li l-Awtorità għall-Ambjent u r-Riżorsi (ERA) 

tagħmel monitoraġġ tal-kwalità tal-arja b’mod regolari fil-lokalitajiet imsemmija permezz ta’ diffusion tubes 

installati f’dawn it-toroq: 

San Ġiljan 

• Triq San Ġorġ – nitrogen dioxide u volatile organic compounds (benzene); 

• Triq Claire E. Engel – nitrogen dioxide. 

Is-Swieqi 

• Triq Sant’ Andrija – nitrogen dioxide u volatile organic compounds (benzene); 

• Triq Esprit Barthet – nitrogen dioxide. 

Pembroke 

• Triq P. D’Armenia – nitrogen dioxide u sulphur dioxide. 

Ir-riżultati ta’ dan il-monitoraġġ huma disponibbli fuq medja ta’ xahar. Il-monitoraġġ permezz tad-diffusion tubes 

isir matul il-perjodu kollu ta’ teħid tal-kampjuni u r-riżultati jiġu evalwati fuq medja ta’ xahar. Dan il-metodu 

huwa maħsub biex jevalwa l-kwalità tal-arja ambjentali b’mod ġenerali. 

Mill-perspettiva tal-kwalità tal-arja ambjentali, in-netwerk ta’ monitoraġġ tal-ERA jissodisfa l-obbligi li 

jirriżultaw mil-leġiżlazzjoni tal-Unjoni Ewropea dwar il-kwalità tal-arja ambjentali. F’dan il-kuntest, in-netwerk 

huwa mfassal biex jevalwa l-kwalità tal-arja b’mod ġenerali. 

 

Seduta Numru 19 

06/10/2026 

 

 

TRASPORT PUBBLIKU – ROTTA 31 

 

1988. L-ONOR. GRAZIELLA GALEA staqsiet lill-Ministru għall-Mobbiltà Sostenibbli: Jista’ l-Ministru 

jgħid jekk ir-rotta 31 li sservi r-rotta tal-isptar, u li kienet qiegħda tgħaddi minn Triq it-Turisti, f’San Pawl il-

Baħar, fil-perjodu meta kien hemm il-pjazza ta’ Buġibba magħluqa, hix ser tkompli taqdi l-inħawi ta’ Triq it-

Turisti? 

 

21/07/2026 

 

ONOR. CHRIS BONETT: Ninforma lill-Onor. Interpellant illi, wara diversi suġġerimenti, inkluż dak mill-

Kunsill Lokali rispettiv, sabiex ir-rotta 31 tkompli tgħaddi minn Triq it-Turisti, Transport Malta għamlet 

modifika fis-servizz ta’ din ir-rotta. 

Ir-rotta 31, li matul il-ħinijiet l-aktar impenjattivi topera bi frekwenza ta’ erba’ vjaġġi fis-siegħa, inqasmet 

f’żewġ rotot distinti: 31 u 31A. 

Ir-rotta 31 kompliet tgħaddi minn Triq Ġulju, filwaqt li r-rotta 31A bdiet tgħaddi minn Triq it-Turisti. Kull 

waħda minn dawn ir-rotot topera bi frekwenza ta’ żewġ vjaġġi fis-siegħa. Dan it-tibdil daħal fis-seħħ fit-23 ta’ 

Awwissu 2026. 

 

Seduta Numru 19 

06/10/2026 

 

 

SAN PAWL IL-BAĦAR – QTUGĦ FIL-PROVVISTA TAL-ELETTRIKU 

 

1989. L-ONOR. GRAZIELLA GALEA staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm-il darba nqatgħet il-provvista tal-elettriku f’San Pawl il-Baħar mill-1 

ta’ Ġunju 2026 sal-ġurnata li fiha tiġi mwieġba din il-mistoqsija parlamentari? F’kull każ, tista’ tgħid fejn seħħ 

il-qtugħ u kemm dam? Tista’ tgħid ukoll x’azzjonijiet ittieħdu sabiex ma jerġax jinqata’ d-dawl f’dawn l-

inħawi? 

 

21/07/2026 

 

ONOR. MIRIAM DALLI: Enemalta kompliet tinvesti b’mod sostanzjali fit-tisħiħ tan-network tad-

distribuzzjoni f’San Pawl il-Baħar matul dawn l-aħħar sentejn. Fost l-oħrajn, fl-2025 tlestew madwar 18-il 

kilometru ta’ cables ġodda ta’ vultaġġ medju taħt l-art f'San Pawl il-Baħar bħala parti minn programm nazzjonali 

ta’ rinfurzar tan-network sabiex tiżdied ir-reżiljenza u l-flessibbiltà tas-sistema tad-distribuzzjoni. Barra minn 

hekk, il-lokalità bbenefikat minn investimenti oħrajn fin-network li kienu jinkludu substations ġodda, feeders 

ġodda u konnessjonijiet alternattivi biex titjieb l-affidabbiltà tal-provvista tal-elettriku. 

F’nofs Lulju u lejn l-aħħar t’Awwissu 2026 pajjiżna ffaċċja żewġ mewġiet ta’ sħana estrema li poġġew pressjoni 

bla preċedent fuq in-network tad-distribuzzjoni, tant li fl-ewwel okkażjoni d-domanda għall-elettriku laqħet livell 

rekord ta’ 741MW. Din is-sitwazzjoni affettwat l-infrastruttura tal-enerġija, kif ġara anke f’pajjiżi oħra fl-Ewropa. 

F’dan il-perjodu seħħew interruzzjonijiet f’partijiet tal-lokalità l-iżjed fuq partijiet tan-network ta’ vultaġġ baxx. 

L-impjegati tal-Enemalta ħadmu bla waqfien u mmobilizzaw kull riżorsa biex taw lura l-provvista b’mod sigur u 

fl-iqsar żmien li kien umanament possibbli. 

Filwaqt li l-investimenti li saru fuq in-network ta’ vultaġġ medju taw ir-riżultati mistennija u kkontribwew għal 

sistema aktar reżiljenti u flessibbli, l-Enemalta identifikat il-ħtieġa ta’ aktar interventi mmirati fuq partijiet tan-

network ta’ vultaġġ baxx f’partijiet tal-lokalità, li għalihom qed jiġu ppjanati u mwettqa aktar xogħlijiet ta’ 

rinfurzar. 

 

Seduta Numru 19 

06/10/2026 

 

 

IL-MELLIEĦA – QTUGĦ FIL-PROVVISTA TAL-ELETTRIKU 

 

1990. L-ONOR. GRAZIELLA GALEA staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm-il darba nqatgħet il-provvista tal-elettriku fil-Mellieħa mill-1 ta’ 

Ġunju 2026 sal-ġurnata li fiha tiġi mwieġba din il-mistoqsija parlamentari? F’kull każ, tista’ tgħid fejn seħħ il-

qtugħ u kemm dam? Tista’ tgħid ukoll x’azzjonijiet ittieħdu sabiex ma jerġax jinqata’ d-dawl f’dawn l-inħawi? 

 

21/07/2026 

 

ONOR. MIRIAM DALLI: Enemalta kompliet tinvesti b’mod sostanzjali fit-tisħiħ tan-network tad-

distribuzzjoni fil-Mellieħa matul dawn l-aħħar sentejn. Fost l-oħrajn, fl-2025 tlestew madwar erba’ kilometri ta’ 

cables ġodda ta’ vultaġġ medju taħt l-art fil-Mellieħa bħala parti minn programm nazzjonali ta’ rinfurzar tan-

network sabiex tiżdied ir-reżiljenza u l-flessibbiltà tas-sistema tad-distribuzzjoni. Barra minn hekk, il-lokalità 

bbenefikat minn investimenti oħrajn fin-network li kienu jinkludu substations ġodda, feeders ġodda u 

konnessjonijiet alternattivi biex titjieb l-affidabbiltà tal-provvista tal-elettriku. 

F’nofs Lulju u lejn l-aħħar t’Awwissu 2026 pajjiżna ffaċċja żewġ mewġiet ta’ sħana estrema li poġġew pressjoni 

bla preċedent fuq in-network tad-distribuzzjoni, tant li fl-ewwel okkażjoni d-domanda għall-elettriku laqħet livell 

rekord ta’ 741MW. Din is-sitwazzjoni affettwat l-infrastruttura tal-enerġija, kif ġara anke f’pajjiżi oħra fl-Ewropa. 

F’dan il-perjodu seħħew interruzzjonijiet f’partijiet tal-lokalità l-iżjed fuq partijiet tan-network ta’ vultaġġ baxx. 

L-impjegati tal-Enemalta ħadmu bla waqfien u mmobilizzaw kull riżorsa biex taw lura l-provvista b’mod sigur u 

fl-iqsar żmien li kien umanament possibbli. 

Filwaqt li l-investimenti li saru fuq in-network ta’ vultaġġ medju taw ir-riżultati mistennija u kkontribwew għal 

sistema aktar reżiljenti u flessibbli, l-Enemalta identifikat il-ħtieġa ta’ aktar interventi mmirati fuq partijiet tan-

network ta’ vultaġġ baxx f’partijiet tal-lokalità, li għalihom qed jiġu ppjanati u mwettqa aktar xogħlijiet ta’ 

rinfurzar. 

 

Seduta Numru 19 

06/10/2026 

 

 

L-IMĠARR – QTUGĦ FIL-PROVVISTA TAL-ELETTRIKU 

 

1991. L-ONOR. GRAZIELLA GALEA staqsiet lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm-il darba nqatgħet il-provvista tal-elettriku fl-Imġarr, Malta, mill-1 ta’ 

Ġunju 2026 sal-ġurnata li fiha tiġi mwieġba din il-mistoqsija parlamentari? F’kull każ, tista’ tgħid fejn seħħ il-

qtugħ u kemm dam? Tista’ tgħid ukoll x’azzjonijiet ittieħdu sabiex ma jerġax jinqata’ d-dawl f’dawn l-inħawi? 

 

21/07/2026 

 

ONOR. MIRIAM DALLI: Enemalta kompliet tinvesti b’mod sostanzjali fit-tisħiħ tan-network tad-

distribuzzjoni fl-Imġarr matul dawn l-aħħar sentejn. Fost l-oħrajn, tlestew żewġ kilometri ta’ cables ta’ vultaġġ 

medju ġodda taħt l-art fl-Imġarr bħala parti minn programm nazzjonali ta’ rinfurzar tan-network sabiex tiżdied 

ir-reżiljenza u l-flessibbiltà tas-sistema tad-distribuzzjoni. Barra minn hekk, il-lokalità bbenefikat minn 



24 

investimenti oħrajn fin-network li kienu jinkludu substations ġodda, feeders ġodda u konnessjonijiet alternattivi 

biex titjieb l-affidabbiltà tal-provvista tal-elettriku. 

F’nofs Lulju u lejn l-aħħar t’Awwissu pajjiżna ffaċċja żewġ mewġiet ta’ sħana estrema li poġġew pressjoni bla 

preċedent fuq in-network tad-distribuzzjoni, tant li fl-ewwel okkażjoni d-domanda għall-elettriku laħqet livell 

rekord ta’ 741MW. Din is-sitwazzjoni affettwat l-infrastruttura tal-enerġija, kif ġara anke f’pajjiżi oħra fl-Ewropa. 

L-impjegati tal-Enemalta ħadmu bla waqfien u mmobilizzaw kull riżorsa biex taw lura l-provvista b’mod sigur u 

fl-iqsar żmien li kien umanament possibbli. 

Enemalta se tkompli twettaq aktar investimenti u xogħlijiet ta’ rinfurzar f’partijiet differenti tal-Imġarr bħala parti 

mill-programm kontinwu tagħha ta’ modernizzazzjoni u tisħiħ tan-network tad-distribuzzjoni, bil-għan li tkompli 

ssaħħaħ ir-reżiljenza tan-network u ttejjeb il-kwalità tal-provvista tal-elettriku għall-konsumaturi fil-lokalità. 

 

Seduta Numru 19 

06/10/2026 

 

IS-SWIEQI U SAN ĠWANN – TRIQ IL-PELLIKAN – QTUGĦ TA’ ĦAXIX U SIĠAR 

 

1992. L-ONOR. MARK ANTHONY SAMMUT staqsa lill-Ministru għall-Gvern Lokali u x-Xogħlijiet 

Pubbliċi: Tista' l-Ministru twieġeb il-mistoqsija parlamentari 1191 li oriġinarjament saret lill-Ministru għall-

Infrastruttura, l-Ippjanar u x-Xogħol u tara li jinqatgħu l-ħaxix u s-siġar li hemm ħiereġ fi Triq il-Pellikan, bejn 

is-Swieqi u San Ġwann, li qed jostakola l-passaġġ u jkun ta' ħsara għal vetturi li jgħaddu minn din it-triq? 

 

21/07/2026 

 

ONOR. ALISON ZERAFA CIVELLI: Ninsab infurmata mill-Kunsill Lokali ta' San Ġwann li x-xogħol relatat 

ma qtugħ ta’ ħaxix u żbir ta’ siġar fi Triq il-Pellikan, tlesta. 

Seduta Numru 19 

06/10/2026 

 

SERVIZZI TAL-LPTS – PERMESSI TA’ ŻVILUPP 

 

1993. L-ONOR. MARK ANTHONY SAMMUT staqsa lill-Ministru għall-Mobbiltà Sostenibbli: Jista’ l-

Ministru jwieġeb il-mistoqsijiet parlamentari 812 u 1192 u jqiegħed fuq il-Mejda tal-Kamra lista ta’ permessi ta’ 

żvilupp maħruġa mill-Awtorità tal-Ippjanar għall-faċilitajiet tal-iggaraxxjar għas-servizzi tal-Light Passenger 

Transport System (LPTS), li huwa rekwiżit għal-liċenzja tal-operatur indikati minn operaturi li għandhom minn 

30 vettura ‘l fuq u jindika l-indirizz tal-faċilitajiet tal-iggaraxxjar ta’ kull operatur? 

 

21/07/2026 

 

ONOR. CHRIS BONETT: Nitlob lill-Onor. Interpellant sabiex jirreferi din il-Mistoqsija lill-Ministru 

kkonċernat. 

Seduta Numru 19 

06/10/2026 

 

IL-GUDJA – TRIQ BIR MIFTUĦ – MIŻURI TA’ MMANIĠĠJAR TAT-TRAFFIKU 

 

1994. L-ONOR. MARK ANTHONY SAMMUT staqsa lill-Ministru għall-Mobbiltà Sostenibbli: Jista' l-

Ministru jgħid jekk hemmx pjanijiet għal miżuri ta' mmaniġġjar tat-traffiku biex jiġu indirizzati kwistjonijiet ta' 

over-speeding u sewqan perikoluż fi Triq Bir Miftuħ, il-Gudja? 

 

21/07/2026 

 

ONOR. CHRIS BONETT: Ninforma lill-Onor. Interpellant illi, fit-22 ta’ Lulju 2026, l-Awtorità rċeviet talba 

għall-awtorizzazzjoni ta’ sinjali tat-traffiku relatati mal-limitu tal-veloċità fi Triq Bir Miftuħ, il-Gudja. Din it-

talba bħalissa qiegħda tiġi evalwata mill-Awtorità. 

 

Matul is-snin ġew approvati diversi miżuri ta’ mmaniġġjar tat-traffiku f’din it-triq, inklużi road humps (fl-1996 

u fl-2021), kif ukoll pedestrian crossing (fl-2021). 

 

Seduta Numru 19 

06/10/2026 

IL-GUDJA – TRIQ BIR MIFTUĦ – MIŻURI TA’ MMANIĠĠJAR TAT-TRAFFIKU 

 

1995. L-ONOR. MARK ANTHONY SAMMUT staqsa lill-Ministru għall-Gvern Lokali u x-Xogħlijiet 

Pubbliċi: Tista' l-Ministru tgħid jekk hemmx pjanijiet għal miżuri ta' mmaniġġjar tat-traffiku biex jiġu indirizzati 

kwistjonijiet ta' over-speeding u sewqan perikoluż fi Triq Bir Miftuħ, il-Gudja? 

 

21/07/2026 

 

ONOR. ALISON ZERAFA CIVELLI: Infurmata mill-Kunsill Lokali li l-Kunsill kiseb il-permessi kollha 

meħtieġa minn TM sabiex jimplimenta s-sinjali tal-veloċità massima u għaldaqstant jiffaċilita l-infurzar mill-

Pulizija. 

 

Seduta Numru 19 

06/10/2026 

 

 

KURA TAD-DIMENZJA – CARERS – TAĦRIĠ 

 

2064. L-ONOR. PAULA MIFSUD BONNICI staqsiet lill-Deputat Prim Ministru u Ministru għas-Saħħa: Jista’ 

d-Deputat Prim Ministru u Ministru għas-Saħħa jwieġeb il-mistoqsija parlamentari 1088 u jgħid kemm għandna 

carers f’pajjiżna li rċevew taħriġ speċjalizzat fil-kura tad-dimenzja? Jista’ jgħid ukoll fiex jikkonsisti dan it-

taħriġ? 

 

22/07/2026 

 

ONOR. IAN BORG: Ninforma lil Onor. Interpellant li fir-rigward ta’ taħriġ speċjalizzat fil-kura tad-dimensja, 

521 carer irċieva taħriġ provdut mill-Anzjanità Attiva u Kura fil-Komunità bejn l-2023 u l-2026. Dan it-taħriġ 

għandu l-għan li jsaħħaħ l-għarfien u l-ħiliet prattiċi tal-parteċipanti sabiex ikunu jistgħu jipprovdu kura u 

appoġġ ta’ kwalità lill-persuni li jgħixu bid-dimensja, abbażi ta’ approċċi person-centred. 

It-taħriġ jinkludi introduzzjoni għad-dimensja u l-aktar tipi komuni tagħha, l-għarfien tas-sinjali u s-sintomi tal-

kundizzjoni, strateġiji effettivi ta’ komunikazzjoni verbali u mhux verbali, kif ukoll l-immaniġġjar ta’ mġiba li 

tista’ tkun ta’ sfida. Issir wkoll enfasi fuq l-importanza li jiġu mħarsa l-indipendenza, l-awtonomija u d-dinjità 

tal-persuna, kif ukoll fuq l-użu ta’ attivitajiet sinifikanti biex jiġu promossi l-involviment, il-benesseri u l-

kwalità tal-ħajja tal-persuni bid-dimensja. 

 

Seduta Numru 19 

06/10/2026 

 

 

ANZJANI BIL-KUNDIZZJONI TAD-DIMENZJA 

 

2065. L-ONOR. PAULA MIFSUD BONNICI staqsiet lill-Deputat Prim Ministru u Ministru għas-Saħħa: Jista’ 

d-Deputat Prim Ministru u Ministru għas-Saħħa jwieġeb il-mistoqsija parlamentari 1087 u jgħid kemm hawn 

anzjani f’pajjiżna li ġew dijanjostikati bil-kundizzjoni tad-dimenzja? Jista’ jgħid ukoll kemm minn dawn l-

anzjani qed jirċievu servizzi speċjalizzati u x’tip ta’ servizzi qed jingħataw? 

 

22/07/2026 

 

ONOR. IAN BORG: L-informazzjoni għadha qed tinġabar 

MTA – SPEZZJONIJIET 

 

2072. L-ONOR. GRAZIELLA GALEA staqsiet lill-Ministru għat-Turiżmu: Fid-dawl ta' dak li rriżulta mill-

ispezzjonijiet li għamlet l-Awtorità Maltija għat-Turiżmu (MTA) fis-Swieqi wara l-inċidenti li nqalgħu, jista' l-

Ministru jieħu l-passi neċessarji biex spezzjonijiet simili jsiru madwar Malta u Għawdex, imma partikolarment 

fi nħawi bħal San Pawl il-Baħar, il-Mellieħa, San Ġiljan u Tas-Sliema? 

 

22/07/2026 

 

ONOR. JO ETIENNE ABELA: Ninforma lill‑Onor. Interpellant li fejn jirrigwarda akkomodazzjoni ta' short 

lets, l‑Awtorità Maltija għat‑Turiżmu diġà qegħda tagħmel spezzjonijiet fil‑lokalitajiet kollha ta' Malta u 

Għawdex. Fil‑lokalità tas‑Swieqi, bħala proġett pilota, saru spezzjonijiet konġunti bejn l‑Awtorità Maltija 

għat‑Turiżmu u entitajiet kompetenti oħra relatati ma' infurzar u kontrolli ta' konformità fejn jirrigwarda 

akkomodazzjoni ta’ short-lets, u din il‑ħidma ġiet sussegwentement estiża għal lokalitajiet oħra fosthom San 

Ġiljan, Tas‑Sliema u San Pawl il‑Baħar. 

 

Seduta Numru 19 

06/10/2026 

 

 

IS-SWIEQI – PROPRJETAJIET SPEZZJONATI MILL-MTA 

 

2073. L-ONOR. GRAZIELLA GALEA staqsiet lill-Ministru għat-Turiżmu: Jista' l-Ministru jgħid kemm 

hemm proprjetajiet li ġew spezzjonati mill-Awtorità Maltija għat-Turiżmu (MTA) fis-Swieqi? Jista’ jgħid ukoll 

kemm mill-proprjetajiet spezzjonati kienu liċenzjati għal kirjiet short term, u kemm le? F'kull każ, jista’ jgħid 

kemm instabu każi ta' nuqqas ta' osservanza tal-liġijiet? 

 

22/07/2026 

 

ONOR. JO ETIENNE ABELA: Ninforma lill-Onor. Interpellant illi din is-sena (sal-aħħar t’Awissu 2026), saru 

madwar 600 spezzjoni mill-Uffiċjali tal-Awtorità Maltija għat-Turiżmu fis-Swieqi li primarjament kienu kollha 

kirjiet short-term. Minn dawn instabu madwar 120 proprjetà li kellhom nuqqas ta’ osservanza tal-liġi u li 

għaldaqstant ser ikollhom konsegwenzi legali. 

 

Seduta Numru 19 

06/10/2026 

 

 

AKKOMODAZZJONI TURISTIKA – LIĊENZJI SOSPIŻI/REVOKATI 

 

2118. L-ONOR. GRAHAM BENCINI staqsa lill-Ministru għat-Turiżmu: Jista’ l-Ministru jwieġeb il-

mistoqsija parlamentari 1755 u jgħid kemm ġew sospiżi jew irrevokati liċenzji ta' akkomodazzjoni turistika 

minħabba ksur tar-regoli jew rapporti ripetuti ta' storbju, imġiba antisoċjali jew problemi relatati mal-ordni 

pubblika matul l-2024, l-2025 u l-2026 sal-ġurnata li fiha tiġi mwieġba din il-mistoqsija parlamentari? Jista’ 

jgħid ukoll f'liema lokalitajiet kienu jinsabu dawn il-proprjetajiet? 

 

22/07/2026 

 

ONOR. JO ETIENNE ABELA: Ninforma lill-Onor. Interpellant illi matul is-snin 2024, 2025 u sal-ġurnata li 

fiha qed tingħata din it-tweġiba l-Awtorità Maltija għat-Turiżmu ma ssospendiet u lanqas irrevokat l-ebda 

liċenzja ta’ akkomodazzjoni turistika b’konsegwenza ta’ rapporti ta’ storbju, imġiba antisoċjali jew problemi 

relatati mal-ordni pubblika 

Nirreferi lill-Onor. Interpellant għall-mistoqsija parlamentari numru 1754, fejn ġie spjegat f’aktar dettal ir-

relazzjoni bejn imġieba anti-soċjali u l-liċenzja tal-Awtorità. 

PROVVISTA TAL-ELETTRIKU 

 

2119. L-ONOR. GRAHAM BENCINI staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru twieġeb il-mistoqsija parlamentari 1764 u tgħid: 

i. jekk il-Gvern iqisx li t-tieni interconnector bejn Malta u Sqallija huwa biżżejjed sabiex jindirizza r-riskji li 

jistgħu jirriżultaw minn kriżi internazzjonali li taffettwa kemm il-provvista tal-elettriku minn Sqallija kif ukoll 

il-provvista tal-LNG; 

ii. x’inhu l-pjan ta’ kontinġenza tal-Gvern f’każ li, minħabba kriżi internazzjonali jew ġeopolitika, Malta 

tiffaċċja diffikultajiet kemm fl-importazzjoni tal-elettriku kif ukoll fil-provvista tal-LNG; 

iii. jekk sarux studji jew stress tests dwar ir-reżiljenza tas-sistema tal-enerġija ta’ Malta f’xenarju fejn il-

provvista tal-elettriku minn Sqallija u l-importazzjoni tal-LNG jiġu affettwati fl-istess ħin u jekk iva, meta saru u 

x’kienu l-konklużjonijiet ewlenin tagħhom; u 

iv. x’miżuri addizzjonali qed jippjana l-Gvern sabiex isaħħaħ is-sigurtà tal-enerġija għal Malta u jnaqqas id-

dipendenza tagħha fuq sorsi ta’ enerġija importati? 

 

22/07/2026 

 

ONOR. MIRIAM DALLI: Ninforma lill-Onor. Interpellant li s-sistema tal-enerġija ta’ Malta hija mfassla biex 

tissodisfa standards internazzjonali ta’ sigurtà tal-provvista u hija sostnuta minn taħlita ta’ ġenerazzjoni lokali, 

interkonnessjoni ma’ Sqallija u miżuri operattivi ta’ mitigazzjoni tar-riskju. F’dan il-kuntest it-tieni 

interconnector, li x-xogħol fuqu huwa avvanzat sew, huwa investiment importanti li jkompli jsaħħaħ ir-

reżiljenza u s-sigurtà tal-provvista tal-elettriku. Is-sistema tinkludi wkoll arranġamenti ta’ kontinġenza u 

kapaċitajiet ta’ ġenerazzjoni li jistgħu jintużaw permezz ta’ fuels alternattivi f’ċirkostanzi eċċezzjonali, bħala 

parti mill-miżuri nazzjonali għas-sigurtà tal-provvista. Bħalma jsir f’ġurisdizzjonijiet oħra, il-kunsiderazzjoni 

tal-kontinġenzi trid iżżomm bilanċ bejn il-livell ta’ reżiljenza meħtieġ, il-probabbiltà ta’ avvenimenti simultanji 

eċċezzjonali u l-ispejjeż involuti. Is-sigurtà tal-provvista tal-enerġija hija indirizzata kemm permezz tal-miżuri 

nazzjonali kif ukoll fil-kuntest tal-qafas Ewropew dwar is-sigurtà tal-provvista, li jippromwovi koperazzjoni, 

kordinazzjoni u assistenza reċiproka bejn l-Istati Membri fil-ġestjoni ta’ sitwazzjonijiet ta’ kriżi. 

Infakkar lill-Onor. Interpellant li l-prassi applikabbli fl-industrija tal-enerġija hija li l-kapaċità tal-impjanti ta’ 

ġenerazzjoni tkopri eventwalità ta’ N-1, jiġifieri, per eżempju, meta jintilef sors ewlieni wieħed tal-provvista. L-

eventwalità indikata mill-Onor. Interpellant tirreferi għal okkorrenza ta’ N-2, li tmur lil hinn mill-kriterji standard 

ta’ pjanar adottati fis-settur tal-enerġija. 

L-entitajiet u l-operaturi responsabbli mill-infrastruttura tal-enerġija jwettqu b’mod regolari valutazzjonijiet tar-

riskju u eżerċizzji ta’ pjanar biex jassiguraw is-sigurtà u r-reżiljenza tas-sistema. F’dan il-kuntest, il-Gvern jieħu 

l-informazzjoni u l-pariri tekniċi meħtieġa billi jistrieħ ukoll fuq il-kompetenzi u l-għarfien speċjalizzat tal-

entitajiet u l-operaturi rilevanti, inklużi l-Energy and Water Agency, ir-Regolatur għas-Servizzi tal-Enerġija u l-

Ilma, l-Enemalta plc, l-Interconnect Malta u l-International Energy Services Centre. Fejn ikun meqjus neċessarju, 

il-Gvern jagħmel użu wkoll minn konsulenza u kompetenza internazzjonali sabiex jissaħħu l-proċessi ta’ pjanar, 

valutazzjoni u reżiljenza tas-sistema tal-enerġija. L-investimenti fil-ġenerazzjoni lokali, fit-tieni interconnector u 

f’infrastruttura relatata jkomplu jsaħħu l-kapaċità tas-sistema biex tindirizza firxa ta’ xenarji ta’ riskju u jassiguraw 

livell għoli ta’ sigurtà tal-provvista. Il-Gvern jibqa’ kunfidenti li, bis-saħħa tal-investimenti li saru u li qed isiru fl-

infrastruttura tal-enerġija, Malta tinsab f’pożizzjoni tajba sabiex tkompli tassigura provvista stabbli, sigura u 

affidabbli tal-elettriku. 

Infakkar ukoll li l-Gvern qed ikompli jinvesti b’mod sostanzjali fl-enerġija rinnovabbli, bil-għan li Malta tilħaq 

madwar 350MW ta’ enerġija mix-xemx sal-2030 u madwar 300MW addizzjonali minn enerġija mir-riħ fis-snin 

ta’ wara. Qegħdin isiru wkoll investimenti fis-sistemi ta’ ħażna tal-enerġija permezz ta’ batteriji biex l-enerġija 

ġenerata minn sorsi rinnovabbli tkun tista’ tintuża f’ħinijiet differenti tal-ġurnata. Barra minn hekk, il-Gvern qed 

ikompli jsaħħaħ l-infrastruttura enerġetika, inkluż permezz tat-tieni interconnector u l-ippjanar ta’ 

interkonnessjoni addizzjonali mal-grid Ewropea. Fl-istess waqt, il-Gvern qed joffri għajnuna lis-settur domestiku 

u dak kummerċjali biex jinvestu f’miżuri ta’ effiċjenza enerġetika u teknoloġiji ta’ ħażna tal-enerġija, inklużi 

batteriji. Dawn il-miżuri jikkontribwixxu biex tiżdied il-kapaċità ta’ ħażna tal-enerġija ġenerata lokalment, 

jitnaqqsu l-quċċati tad-domanda u tkompli tissaħħaħ is-sigurtà tal-provvista. 

AIMS – KONSULENTI 

 

2120. L-ONOR. GRAHAM BENCINI staqsa lill-Ministru għall-Edukazzjoni u l-Isport: Jista’ l-Ministru 

jwieġeb il-mistoqsija parlamentari 1765 u jipprovdi lista ta' konsulenti li għandha l-AIMS, jgħid kemm tħallsu 

mill-2025 sal-ġurnata li fiha tiġi mwieġba din il-mistoqsija parlamentari, kemm minnhom għadhom attivi u jekk 

humiex on a retainer basis? 

 

22/07/2026 

 

ONOR. BYRON CAMILLERI: Infurmat illi tul il-perjodu msemmi, l-AIMS kellha tlett (3) konsulenzi legali, 

li preżentement wieħed minnhom biss għadu attiv, żewġ (2) konsulenzi attivi fir-rigward ta’ Integrità Sportiva, 

konsulenza waħda (1) dwar Anti-Doping li għadu attiv u konsulenza waħda (1) attiva dwar Data Protection 

Compliance. F’kull każ, tkun segwita l-proċedura skont ir-Regolamenti dwar l-Akkwist Pubbliku. 

 

Seduta Numru 19 

BLUE BADGES – PARKEĠĠI RIŻERVATI 

 

2127. L-ONOR. IAN VASSALLO staqsa lill-Ministru għall-Mobbiltà Sostenibbli: B’referenza għat-tweġiba 

tal-mistoqsija parlamentari 1240, jista’ l-Ministru jgħid kemm kien l-ammont totali ta’ applikazzjonijiet għal 

parkeġġi blue badge riżervati minn Ġunju 2025 sa Ġunju 2026? Jista’ jgħid ukoll kemm mill-applikazzjonijiet 

ġew milqugħa, kemm ma ntlaqgħux u kemm għadhom pendenti? 

 

23/07/2026 

 

ONOR. CHRIS BONETT: Ninforma lill-Onor. Interpellant li, bejn Ġunju 2025 u Ġunju 2026, ġew sottomessi 

1,169 applikazzjoni għal parkeġġi riżervati għal persuni li għandhom il-blue badge. 

Kull applikazzjoni li tasal għand Transport Malta tiġi riferuta lill-Bord Mediku tal-Aġenzija Sapport għall-

evalwazzjoni. Abbażi tar-rakkomandazzjonijiet tal-istess Bord, matul il-perjodu msemmi Transport Malta 

approvat 696 applikazzjoni. 

 

Seduta Numru 19 

ORTOPEDIJA – LISTA TA’ STENNIJA 

 

2144. L-ONOR. IAN VASSALLO staqsa lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid kemm hi twila l-lista ta’ stennija biex persuna isirilha debridement 

and/or repair peroneus brevis tendon fil-qasam tal-ortopedija? 

 

23/07/2026 

 

ONOR. IAN BORG: Ninforma lill-Onor. Interpellant li ninsab infurmat li sat-30 ta’ Settembru 2026 kien 

hemm 5 pazjenti li ilhom jistennew aktar minn dak stipulat fiċ-Charter tal-Pazjenti, biex isirilhom debridement 

and/or repair peroneus brevis tendon fil-qasam tal-ortopedija. 

IŻ-ŻEJTUN – TRIQ ID-DAĦLA TA’ SAN TUMAS – XOGĦLIJIET 

 

2146. L-ONOR. JULIAN BORG staqsa lill-Ministru għall-Infrastruttura, l-Ippjanar u x-Xogħol: B’referenza 

għax-xogħlijiet marbutin mat-twessiegħ ta’ Triq id-Daħla ta’ San Tumas, fiż-Żejtun, imħabbra xi xhur ilu mill-

Ministru responsabbli fil-leġiżlatura preċedenti, u li ġew konklużi fil-ġimgħat li għaddew, jista’ l-Ministru jgħid: 

i. jekk sarx studju dwar il-bżonn u/jew l-impatt tal-imsemmija xogħlijiet; 

ii. kemm sewa l-akkwist tal-proprjetà li twaqqgħet u reġgħet inbniet biex seta’ jsir it-twessigħ u jqiegħed kopja 

tal-kuntratt tal-akkwist fuq il-Mejda tal-Kamra; u 

iii. liema kuntrattur eżegwixxa x-xogħlijiet kollha u jekk dan intgħażilx wara sejħa pubblika għall-offerti? 

 

23/07/2026 

 

ONOR. JONATHAN ATTARD: Ninforma lill-Onor. Interpellant li sar studju xjentifiku qabel ma nkisbu l-

permessi neċessarji sabiex ikun jista’ jibda x-xogħol. Fir-rigward tal-miżuri ta’ traffic calming, bħalissa 

għaddejjin diskussjonijiet tekniċi mal-Transport Malta. 

 

Seduta Numru 19 

IS-SIĠĠIEWI –- XOGĦLIJIET FUQ TOROQ 

 

2147. L-ONOR. JULIAN BORG staqsa lill-Ministru għall-Infrastruttura, l-Ippjanar u x-Xogħol: Jista’ l-

Ministru jgħid meta ser jibda x-xogħol (rikostruzzjoni tat-toroq) diġà maqbul mal-Kunsill Lokali tas-Siġġiewi fi 

Triq il-Muża, parti minn Triq Santa Margerita, parti minn Triq it-Tabib Nikola Zammit, Triq iż-Żerniq u Triq l-

Għid, peress li dawn it-toroq kienu diġà fil-lista ta’ Infrastructure Malta u kellhom jitlestew sas-sena 2024? 

 

23/07/2026 

 

ONOR. JONATHAN ATTARD: Ninforma lill-Onor. Interpellant li fil-kas ta’ l-imsemmija lokalità saru 

xogħlijiet f’diversi toroq fosthom Triq Anabelle Vassallo, Triq Imqabba, Triq il-Knisja Qaddima, Triq Eusebio 

Buhagiar, Triq Nikolo Baldacchino, Triq Giancomo Leopardi u s-sqaq, Triq Ta’ Kandja, Triq Salvu Borg Olivier, 

Parti minn Blat il-Qamar, Triq tar-Rangu, Limiti ta’ Żejnu, Sqaq fi Triq il-Panoramika, Triq Santu Kristu tal-

Għolja, Triq il-Madonna tal-Girgenti, Triq Wied tal-Lewża, Parti minn Triq Għajn il-Kbira, Sqaq fi Triq Ċensu 

Moran, Sqaq fi Triq San Lawrenz tal-Għolja, Sqaq fi Triq Wied Ħanżir, Sqaq ta’ Għaqba, Triq tal-Għaqba, Triq 

Wied Kosta u parti minn Triq Gianpula. Fil-frattemp, bħalissa qed isiru proġetti maġġuri f’din l-istess lokalità 

fosthom Vjal Kulħadd fi Triq Monsinjur Mikiel Azzopardi u t-twessiegħ ta' Triq Bur il-Kbir li sservi ta' rotta 

alternattiva għall-dawk li jivvjaġġaw fiż-żoni tal-madwar. 

 

Ix-xogħlijiet fit-toroq jiġu allokati skont l-esiġenzi u l-prioritajiet tal-lokalità rispettiva tagħhom. 

TAS-SLIEMA - CHARGING PILLARS GĦALL-VETTURI ELETTRIĊI 

 

2153. L-ONOR. GRAHAM BENCINI staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm hemm charging pillars pubbliċi għall-vetturi elettriċi f’Tas-Sliema? 

Kemm minnhom huma operattivi u fejn jinsabu? 

 

24/07/2026 

 

ONOR. MIRIAM DALLI: Ninforma lill-Onor. Interpellant li fil-lokalità ta’ Tas-Sliema hemm 14-il charging 

point, li jinsabu tnejn fi Triq ix-Xatt, Xatt ta’ Qui Si Sana, Triq Ċensu Xerri, Triq Sir Adrian Dingli, Triq Bisazza 

(Parking lot) u Għar id-Dud. 

SAN ĠILJAN - CHARGING PILLARS GĦALL-VETTURI ELETTRIĊI 

 

2154. L-ONOR. GRAHAM BENCINI staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm hemm charging pillars pubbliċi għall-vetturi elettriċi f’San Ġiljan? 

Kemm minnhom huma operattivi u fejn jinsabu? 

 

24/07/2026 

 

ONOR. MIRIAM DALLI: Ninforma lill-Onor. Interpellant li fil-lokalità ta’ San Ġiljan hemm12-il charging 

point, li jinsabu fi Triq Ta’ Giorni, Spinola Bay Parking Lot (quddiem Tigullio), Triq Lapsi c/w Triq San Mark, 

Triq il-Qalb Imqaddsa, Triq Mikiel Anġ Borġ (Tigullio Parking) u fi Triq Manwel Dimech (Pjazza tal-Balluta). 

IS-SWIEQI - CHARGING PILLARS GĦALL-IĊĊARĠJAR TA’ VETTURI ELETTRIĊI 

 

2155. L-ONOR. GRAHAM BENCINI staqsa lill-Ministru għall-Enerġija, l-Ambjent u r-Riġenerazzjoni tal-

Port il-Kbir: Tista’ l-Ministru tgħid kemm hemm charging pillars pubbliċi għall-vetturi elettriċi fis-Swieqi? 

Kemm minnhom huma operattivi u fejn jinsabu? 

 

24/07/2026 

 

ONOR. MIRIAM DALLI: Ninforma lill-Onor. Interpellant li fil-lokalità tas-Swieqi hemm14-il charging point, 

li jinsabu fi Triq is-Swieqi, Triq l-Istasija, Triq tal-Ibraġġ, Triq ix-Xiber, Triq il-Miżura c/w Triq l-Istasija, Triq 

Slielem u Triq Keffa. 

SPTAR MATER DEI - CHILLERS BIL-ĦSARA 

 

2171. L-ONOR. IAN VASSALLO staqsa lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid jekk matul it-tielet ġimgħa ta’ Lulju 2026 iċ-chillers tal-Isptar Mater 

Dei kinux bil-ħsara, u b’riżultat ta’ dan, kienx hemm swali mingħajr arja kkundizzjonata u laboratorji bil-magni 

weqfin? 

 

24/07/2026 

 

ONOR. IAN BORG: Ninforma lill-Onor. Interpellant li ninsab infurmat li matul it-tielet ġimgħa ta’ Lulju tas-

sena kurrenti, żviluppat ħsara teknika f’uħud miċ-chillers tal-Isptar Mater Dei. B’konsegwenza ta’ dan, f’xi 

swali, l-arja kkundizzjonata kienet inqas b’saħħitha minn kif tkun normalment. 

 

Seduta Numru 19 

06/10/2026 

 

 

BDIEWA NISA TAĦT L-40 SENA REĠISTRATI FULL-TIME 

 

2277. L-ONOR. RAMONA ATTARD staqsiet lill-Ministru għall-Agrikoltura, is-Sajd u l-Provvista tal-Ikel: 

Jista’ l-Ministru jgħid kemm huwa n-numru ta’ bdiewa nisa tal-età taħt l-40 sena reġistrati full-time? 

 

27/07/2026 

ONOR. ANTON REFALO: Ninforma lill-Onor. Interpellant li mit-total ta’ bdiewa reġistrati, bħalissa hemm 

451 nisa reġistrati li għandhom 40 sena jew inqas. 

 

Seduta Numru 19 

06/10/2026 

 

 

BDIEWA FULL-TIME - ART IRREĠISTRATA 

 

2278. L-ONOR. RAMONA ATTARD staqsiet lill-Ministru għall-Agrikoltura, is-Sajd u l-Provvista tal-Ikel: 

Jista’ l-Ministru jgħid kemm-il tomna art hija reġistrata fuq bdiewa full-time? 

 

27/07/2026 

 

ONOR. ANTON REFALO: Ninforma lill-Onor. Interpellant li tali informazzjoni jekk bdiewa humiex full-time 

jew inkella part-time ma tinżammx. 

 

Bħalissa hemm total ta’ 98,600-il tomna art reġistrata. 

 

Seduta Numru 19 

06/10/2026 

 

 

IL-MARSA – PROĠETT TAL-FLYOVER – MIRI/STUDJI 

 

2293. L-ONOR. JULIAN BORG staqsa lill-Ministru għall-Infrastruttura, l-Ippjanar u x-Xogħol: Jista’ l-

Ministru jwieġeb il-mistoqsija parlamentari 1857 u jgħid jekk il-miri relatati mal-proġett tal-flyover tal-Marsa li 

t-travel time jitnaqqas b’79%, it-tniġġis jitnaqqas b’70% u li għal kull €1 miljun li ġie investit ikun hemm ritorn 

ta’ €4.2 miljun f’benefiċċji bħal tnaqqis fil-ħin tal-ivvjaġġar, inqas konsum ta’ fuel u inqas inċidenti, eċċ., 

intlaħqux? Jista’ jqiegħed fuq il-Mejda tal-Kamra l-istudji li setgħu saru mill-2021 sal-ġurnata li fiha tiġi 

mwieġba din il-mistoqsija parlamentari biex jikkonfermaw dawn il-perċentwali u ċifri? 

 

28/07/2026 

 

ONOR. JONATHAN ATTARD: Ninforma lill-Onor. Interpellant li l-miri msemmija intlaħqu, u dan abbażi ta’ 

analiżi interna li saret wara li intemm il-proġett. 

 

Seduta Numru 19 

06/10/2026 

 

 

INFRASTRUCTURE MALTA – KONSULENZI 

 

2294. L-ONOR. JULIAN BORG staqsa lill-Ministru għall-Infrastruttura, l-Ippjanar u x-Xogħol: Jista’ l-

Ministru jwieġeb il-mistoqsija parlamentari 1858 u jagħti dettalji, f'tabella, ta’ konsulenzi (inklużi periti, avukati 

u nutara) li tqabbdu jagħtu servizz lil Infrastructure Malta mill-2020 sal-ġurnata li fiha tiġi mwieġba din il-

mistoqsija parlamentari, inkluż dettalji tal-valur li tħallsu individwalment? 

 

28/07/2026 

 

ONOR. JONATHAN ATTARD: Ninforma lill-Onor. Interpellant li l-informazzjoni għadha qiegħda tiġi 

miġbura. 

 

Seduta Numru 19 

06/10/2026 

INFRASTRUCTURE MALTA – PROGRAMM TA’ MANUTENZJONI TAT-TOROQ 

 

2295. L-ONOR. JULIAN BORG staqsa lill-Ministru għall-Infrastruttura, l-Ippjanar u x-Xogħol: Jista' l-

Ministru jwieġeb il-mistoqsija parlamentari 1859 u jgħid jekk Infrastructure Malta għandhiex programm ta’ 

manutenzjoni tat-toroq arterjali u distributorji, u jekk fl-affermattiv jagħti dettalji tax-xogħlijiet li saru mill-2025 

sal-ġurnata li fiha tiġi mwieġba din il-mistoqsija parlamentari, inkluż jekk ix-xogħlijiet f’dan il-programm 

jinkludux it-tindif u/jew tiswija ta’ tabelli, bollards, mirja u guardrail reflectors, kif ukoll it-tneħħija ta’ 

veġetazzjoni illi qed tgħatti s-sinjali tat-traffiku? 

 

28/07/2026 

 

ONOR. JONATHAN ATTARD: Ninforma lil Onor. Interpellant illi t-toroq arterjali u distributorji jiġu 

spezzjonati regolarment sabiex jiġu identifikati l-interventi meħtieġa u jsiru t-tiswijiet u l-manutenzjoni 

meħtieġa tal-assi kollha li jinsabu f’dawn it-toroq. Barra minn hekk, issir il-koordinazzjoni meħtieġa ma’ 

entitajiet pubbliċi u kumpaniji privati oħra, sabiex jiġi żgurat li l-manutenzjoni tal-assi li jaqgħu taħt ir-

responsabbiltà tagħhom titwettaq min-naħa tagħhom. 

 

Seduta Numru 19 

06/10/2026 

 

 

TRANSPORT MALTA – KONSULENZI 

 

2296. L-ONOR. JULIAN BORG staqsa lill-Ministru għall-Mobbiltà Sostenibbli: Jista’ l-Ministru jwieġeb il-

mistoqsija parlamentari 1860 u jagħti dettalji, f'tabella, ta’ konsulenzi (inklużi periti, avukati u nutara) li tqabbdu 

jagħtu servizz lil Transport Malta mill-2020 sal-ġurnata li fiha tiġi mwieġba din il-mistoqsija parlamentari, 

inkluż dettalji tal-valur li tħallsu individwalment? 

 

28/07/2026 

 

ONOR. CHRIS BONETT: Ninforma lill-Onor. Interpellant illi din ir-risposta ser tingħata f’xi seduta oħra. 

 

Seduta Numru 19 

06/10/2026 

 

 

IR-RABAT, MALTA – WIED IL-QLEJGĦA – LAMPI FUQ IL-PONT 

 

2325. L-ONOR. IAN VASSALLO staqsa lill-Ministru għall-Mobbiltà Sostenibbli: Jista’ l-Ministru jgħid meta 

ser isiru lampi fuq il-pont li jgħaddi minn fuq Wied il-Qlejgħa, fl-inħawi ta' Koronja, ir-Rabat, Malta? 

 

28/07/2026 

 

ONOR. CHRIS BONETT: Ninforma lill-Onor. Interpellant illi l-Awtorità m’għandiex talbiet sabiex isiru tali 

lampi. 

 

Seduta Numru 19 

06/10/2026 

 

 

IR-RABAT, MALTA – WIED IL-QLEJGĦA – LAMPI FUQ IL-PONT 

 

2326. L-ONOR. IAN VASSALLO staqsa lill-Ministru għall-Gvern Lokali u x-Xogħlijiet Pubbliċi: Tista’ l-

Ministru tgħid meta ser isiru lampi fuq il-pont li jgħaddi minn fuq Wied il-Qlejgħa, fl-inħawi ta' Koronja, ir-

Rabat, Malta? 

 

28/07/2026 

ONOR. ALISON ZERAFA CIVELLI: Ninforma lill-Onor. Interpellant li Wied il-Qlejgħa fl-inħawi ta' 

Koronja, ir-Rabat, Malta, ma jaqax taħt ir-responsabiltà tal-Ministeru tagħna. 

 

Seduta Numru 19 

06/10/2026 

 

 

EPIPENS GĦALL-ADULTI 

 

2327. L-ONOR. IAN VASSALLO staqsa lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid kemm ingħataw EpiPens lill-adulti minn Jannar 2026 sal-ġurnata li 

fiha tiġi mwieġba din il-mistoqsija parlamentari, maqsuma xahar b'xahar? 

 

28/07/2026 

 

ONOR. IAN BORG: Ninforma lill-Onor. Interpellant li mill-1 ta’ Jannar sat-30 ta’ Settembru 2026, l-

informazzjoni mitluba tinsab fit-tabella ta’ hawn taħt: 

 

2026 EpiPens lill-Adulti EpiPens lill-Minorenni 

      

Jannar 0 0 

Frar 0 0 

Marzu 3 0 

April 35 2 

Mejju 70 29 

Ġunju 83 46 

Lulju 90 39 

Awwissu 72 48 

Settembru 54 49 

 

Ta’ min jinnota li dawn l-EpiPens bdew jitqassmu lejn l-aħħar ta’ Marzu 2026, wara l-istqarrija annessa 

https://www.gov.mt/en/Government/DOI/Press%20Releases/Pages/2026/03/17/PR260438.aspx 

 

Seduta Numru 19 

06/10/2026 

 

 

MFHEA – POLICIES MĦABBRA – KONSULTAZZJONI 

 

2511. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid meta l-policies imħabbra mill-Awtorità ta’ Malta għall-Edukazzjoni Avvanzata u Ogħla 

(MFHEA) fl-20 ta' Awwissu 2026 ġew diskussi qabel it-tnedija tagħhom mal-istituzzjonijiet edukattivi li 

għandhom liċenzja mill-istess awtorità? Jista’ jgħid ukoll kif tmexxa dan il-proċess ta' konsultazzjoni? 

 

25/08/2026 

 

ONOR. BYRON CAMILLERI: Infurmat li l-policies imħabbra mill-entità msemmija fl-20 ta' Awwissu 2026, 

ġew diskussi fl-10 ta’ Ġunju 2026, matul it-13-il laqgħa tal-Kumitat Konsultattiv tal-MFHEA. Dan il-Kumitat 

jinkludi rappreżentanti ta’ fornituri edukattivi pubbliċi u privati liċenzjati, kif ukoll partijiet interessati rilevanti. 

Infurmat li Matul il-laqgħa, il-membri ġew mistiedna jissottomettu aktar ‘feedback’ bil-miktub, liema ‘feedback’ 

ġie debitament ikkunsidrat u, fejn xieraq rifless fil-policies finali qabel l-approvazzjoni u l-pubblikazzjoni 

tagħhom fl-20 ta’ Awwissu 2026. 

 

Seduta Numru 19 

06/10/2026 

 

 

 

 

https://www.gov.mt/en/Government/DOI/Press%20Releases/Pages/2026/03/17/PR260438.aspx

MFHEA – POLICIES MĦABBRA – KONFORMITÀ 

 

2512. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid jekk il-policies ġodda mħabbra mill-Awtorità ta’ Malta għall-Edukazzjoni Avvanzata u Ogħla 

(MFHEA) fl-20 ta' Awwissu 2026 humiex konformi mal-liġijiet u l-proċeduri rispettivi li jirregolaw il-proċess 

biex istituzzjonijiet edukattivi jingħataw liċenzja ta' università jew stat ta' awto-akkreditazzjoni? Jekk iva, jista’ 

jgħid ukoll minn liema lat huma konformi? 

 

25/08/2026 

 

ONOR. BYRON CAMILLERI: Ninforma lill-Onor. Interpellant li ninsab infurmat li għandu jirreferi għall-

Kapitolu 607 tal-Liġijiet ta’ Malta. 

 

Seduta Numru 19 

06/10/2026 

 

 

MFHEA – POLICIES MĦABBRA – LAQGĦA TAL-BORD 

 

2513. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid f'liema laqgħa tal-bord tal-Awtorità ta’ Malta għall-Edukazzjoni Avvanzata u Ogħla (MFHEA) 

ġew diskussi l-policies imħabbra fl-20 ta' Awwissu 2026 mill-istess awtorità? Jista’ jgħid ukoll jekk kienx hemm 

qbil unanimu waqt il-laqgħa tal-bord dwar it-tali policies? 

 

25/08/2026 

 

ONOR. BYRON CAMILLERI: Nitlob lill-Onor. Interpellant jirreferi għal risposta numru 2511. 

 

Seduta Numru 19 

06/10/2026 

 

 

MFHEA – POLICIES MĦABBRA – DEĊIŻJONI 

 

2514. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid min ħa u meta ttieħdet id-deċiżjoni relatata mal-policies il-ġodda mħabbra fl-20 ta' Awwissu 2026 

mill-Awtorità ta’ Malta għall-Edukazzjoni Avvanzata u Ogħla (MFHEA)? 

 

25/08/2026 

 

ONOR. BYRON CAMILLERI: Nitlob lill-Onor. Interpellant jirreferi għat-tweġiba mogħtija għall-mistoqsija 

parlamentari 2513. 

 

Seduta Numru 19 

06/10/2026 

 

 

MARSASKALA – ŻAMMA TAL-PAĊI PUBBLIKA U D-DEKOR PUBBLIKU – INFURZAR 

 

2521. L-ONOR. MIRIANA CALLEJA TESTAFERRATA DE NOTO staqsiet lill-Ministru għall-Intern u s-

Sigurtà: Jista' l-Ministru jgħid kemm saru azzjonijiet ta' infurzar tal-liġi mill-awtoritajiet kompetenti rigward 

short-lets u ż-żamma tal-paċi pubblika u d-dekor pubbliku fil-lokalità ta' Marsaskala, bejn Ġunju u Awwissu 

2026? 

 

25/08/2026 

 

ONOR. GLENN BEDINGFIELD: Ninsab infurmat illi fix-xhur ta’ Ġunju, Lulju u Awissu 2026, il-Pulizija 

tad-Distrett, flimkien mat-Tim tal-Pulizija għall-Komunità f’Marsaskala, komplew jieħdu inizjattivi konkreti 

biex jindirizzaw u jnaqqsu l-każijiet ta’ imġieba anti-soċjali, bħal ksur tal-paċi u l-ordni pubblika, imġiba 

indeċenti u problemi relatati ma’ abbużi minn akkomodazzjoni short-let. Dan involva diversi siegħat ta’ ronda, 

matul dan il perjodu. 

Permezz ta’ aktar preżenza fit-toroq, kontrolli u infurzar, kif ukoll kuntatt aktar dirett mar-residenti u mal-

komunità, qed ikomplu jsiru sforzi biex jiġu identifikati u indirizzati sitwazzjonijiet li jistgħu jkunu ta’ 

inkonvenjent jew ta’ theddida għall-kwalità tal-ħajja fil-lokalità, u biex jiġi assigurat illi l-lokalità tibqa’ lokalità 

sigura, nadifa u paċifika. 

Dawn l-inizjattivi wasslu biex kien hemm tnaqqis drastiku ta’ rapporti u kwereli li s-soltu jidħlu l-għassa tal-

lokal, tant li fir-rigward ta’ residenzi short-lets, it-tim tal-lokal kellu rapport wieħed biss, f’dan il-perjodu, li ġie 

solvut wara li ttieħdu azzjonijiet neċessarji u immedjati. Il-kollaborazzjoni bejn il-Pulizija, il-Kunsill Lokali u r-

residenti ser tkompli biex każi kif indikati fil-mistoqsija u oħrajn jiġu indirizzati b’mod effettiv u kontinwu. 

 

Seduta Numru 19 

06/10/2026 

 

 

BIRŻEBBUĠA – IMMANIĠĠJAR TAL-ISKART – RIŻORSI ALLOKATI 

 

2522. L-ONOR. MIRIANA CALLEJA TESTAFERRATA DE NOTO staqsiet lill-Ministru għall-Enerġija, l-

Ambjent u r-Riġenerazzjoni tal-Port il-Kbir: Tista' l-Ministru tindika r-riżorsi allokati għall-immaniġġjar tal-

iskart fil-lokalità ta' Birżebbuġa tramite r-Reġjun Nofsinhar, liema lokalità qed tiffaċċja sfidi kbar fl-

immaniġġjar tal-iskart domestiku u kummerċjali? 

 

25/08/2026 

 

ONOR. MIRIAM DALLI: Nitlob lill-Onor. Interpellant biex tirreferi l-mistoqsija lill-Ministeru konċernat. 

 

Seduta Numru 19 

06/10/2026 

 

 

BIRŻEBBUĠA – IMMANIĠĠJAR TAL-ISKART – PJANIJIET GĦALL-ĠEJJIENI 

 

2523. L-ONOR. MIRIANA CALLEJA TESTAFERRATA DE NOTO staqsiet lill-Ministru għall-Enerġija, l-

Ambjent u r-Riġenerazzjoni tal-Port il-Kbir: Tista' l-Ministru tgħid xi pjanijiet hemm għall-ġejjieni sabiex isir l-

investiment meħtieġ sabiex tittejjeb is-sitwazzjoni tal-immaniġġjar tal-iskart fil-lokalità ta' Birżebbuġa? 

 

25/08/2026 

 

ONOR. MIRIAM DALLI: Nitlob lill-Onor. Interpellant biex tirreferi l-mistoqsija lill-Ministeru konċernat. 

 

Seduta Numru 19 

06/10/2026 

 

 

BIRŻEBBUĠA – RIŻORSI MID-DIPARTIMENT GĦALL-INDAFA PUBBLIKA 

 

2524. L-ONOR. MIRIANA CALLEJA TESTAFERRATA DE NOTO staqsiet lill-Ministru għall-Enerġija, l-

Ambjent u r-Riġenerazzjoni tal-Port il-Kbir: Tista' l-Ministru tindika r-riżorsi umani u finanzjarji mogħtija mid-

Dipartiment għall-Indafa Pubblika lill-Kunsill Lokali ta' Birżebbuġa għaż-żamma tal-istess lokalità? 

 

25/08/2026 

 

ONOR. MIRIAM DALLI: Nitlob lill-Onor. Interpellant biex tirreferi l-mistoqsija lill-Ministeru konċernat. 

 

Seduta Numru 19 

06/10/2026 

BIRŻEBBUĠA – ŻAMMA TAL-PAĊI PUBBLIKA U D-DEKOR PUBBLIKU – INFURZAR 

 

2525. L-ONOR. MIRIANA CALLEJA TESTAFERRATA DE NOTO staqsiet lill-Ministru għall-Intern u s-

Sigurtà: Jista' l-Ministru jgħid kemm saru azzjonijiet ta' infurzar tal-liġi mill-awtoritajiet kompetenti rigward 

short-lets u ż-żamma tal-paċi pubblika u d-dekor pubbliku fil-lokalità ta' Birżebbuġa, bejn Ġunju u Awwissu 

2026? 

 

25/08/2026 

 

ONOR. GLENN BEDINGFIELD: Ninsab infurmat illi fix-xhur ta’ Ġunju, Lulju u Awissu 2026, il-Pulizija 

tad-Distrett, flimkien mat-Tim tal-Pulizija għall-Komunità f’Birżebbuġa, komplew jieħdu inizjattivi konkreti 

biex jindirizzaw u jnaqqsu l-każijiet ta’ imġieba anti-soċjali, bħal ksur tal-paċi u l-ordni pubblika, imġiba 

indeċenti u problemi relatati ma’ abbużi minn akkomodazzjoni short-let. 

Bħal ma sar f’lokalitajiet oħra, dan kien jinvolvi ħafna siegħat ta’ ronda, matul dan il perjodu. Il-Pulizija żammet 

kuntatt dirett mar-residenti u mal-komunità matul il-perjodu kollu u f’kull ħin ħadet azzjoni abbażi ta’ 

informazzjoni, u rapporti li rċeviet, kif ukoll ħadet azzjoni dwar inċidenti li ġew osservati minnha waqt il-qadi 

tad-doveri tagħha. 

Fuq kull rapport ta’ ksur ta’ ordni u paċi pubblika, il pulizija ħadet azzjoni abbażi ta’ ċirkustanzi ta’ kull każ. 

Kien hemm żewġ każi dwar diċenza pubblika fejn il-persuni responsabbli ingħataw taħrika li tħallset on the 

spot. L-azzjonijiet tal-pulizija huma kontinwi u bil-kollaborazzjoni mal-pubblika u l-Kunsill Lokali, ser tibqa’ 

taħdem b’mod preventiv biex jiġu evitati tali offiżi u oħrajn, u waqt li kull ilment jiġi segwit, ir-residenti tal-

lokalità jgħixu f’ambjent kwiet u sigur. 

 

Seduta Numru 19 

06/10/2026 

 

 

UFFIĊĊJU TAL-AVUKAT ĠENERALI – AVUKATI LI TELQU 

 

2614. L-ONOR. JOE GIGLIO staqsa lill-Ministru għall-Ġustizzja, ir-Riċerka u l-Innovazzjoni: Jista’ l-

Ministru jgħid kemm telqu avukati li kienu impjegati mal-Uffiċċju tal-Avukat Ġenerali mis-sena 2022 sal-

ġurnata li fiha tiġi mwieġba din il-mistoqsija parlamentari? 

 

15/09/2026 

 

ONOR. CLIFTON GRIMA: Ninforma lill-Onor. Interpellant illi mis-sena 2022 sat-30 ta’ Settembru 2026, 

filwaqt li kien hemm 58 avukat li ngħaqad mal-Uffiċċju tal-Avukat Ġenerali, irriżenjaw 16-il avukat (li 9 

minnhom saru membru tal-ġudikatura jew court attorney). 

 

Seduta Numru 19 

06/10/2026 

 

 

UFFIĊĊJU TAL-AVUKAT ĠENERALI – ASSISTENT AVUKAT ĠENERALI 

 

2615. L-ONOR. JOE GIGLIO staqsa lill-Ministru għall-Ġustizzja, ir-Riċerka u l-Innovazzjoni: Jista’ l-

Ministru jgħid kemm ilha vakanti l-pożizzjoni tal-Assistent Avukat Ġenerali fi ħdan l-Uffiċċju tal-Avukat 

Ġenerali? 

 

15/09/2026 

 

ONOR. CLIFTON GRIMA: Ninforma lill-Onor. Interpellant li t-tweġiba tingħata f’seduta oħra. 

 

Seduta Numru 19 

06/10/2026 

DEPUTAT AVUKAT ĠENERALI 

 

2616. L-ONOR. JOE GIGLIO staqsa lill-Ministru għall-Ġustizzja, ir-Riċerka u l-Innovazzjoni: Jista’ l-

Ministru jgħid kemm ilha vakanti l-pożizzjoni ta’ Deputat Avukat Ġenerali? 

 

15/09/2026 

 

ONOR. CLIFTON GRIMA: Ninforma lill-Onor. Interpellant li t-tweġiba tingħata f’seduta oħra. 

 

Seduta Numru 19 

06/10/2026 

 

QRATI TAL-ĠUSTIZZJA – INTERPRETU – KRITERJI 

 

2617. L-ONOR. JOE GIGLIO staqsa lill-Ministru għall-Ġustizzja, ir-Riċerka u l-Innovazzjoni: Jista’ l-

Ministru jgħid x’inhuma l-kriterji sabiex persuna sservi ta’ interpretu fi ħdan il-Qrati tal-Ġustizzja? 

 

15/09/2026 

 

ONOR. CLIFTON GRIMA: Nirreferi lill-Onor Interpellant għat-tweġiba tal-mistoqsija parlamentari 15577 li 

ngħatat f’Jannar 2024, fil-leġislatura li għaddiet. 

 

Seduta Numru 19 

06/10/2026 

 

 

AFM – ŻONA SAR 

 

2716. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: B’referenza għall-

ħidma tal-Forzi Armati ta' Malta (AFM) fiż-żona ta' Tiftix u Salvataġġ (SAR) ta' Malta matul l-2025, jista’ l-

Ministru: 

i. jikkonferma li l-AFM irrispondiet għal inqas minn 1% tal-565 każ ta' periklu rreġistrati fiż-żona SAR tagħha u 

ħalliet 'il fuq minn 23,500 persuna f'periklu; 

ii. jgħid jekk hux minnu li l-gwardja tal-kosta Libjana tħalliet tidħol fiż-żona SAR ta' Malta mill-inqas 34 darba 

fl-2025 biex tirritorna bil-forza 'l fuq minn 1,500 persuna lejn il-Libja; u 

iii. jgħid x'inhi l-bażi legali għall-koordinazzjoni ta' tali ritorni u dan kif jallinja mal-obbligi ta' Malta taħt il-

prinċipju ta' non-refoulement u l-liġi internazzjonali dwar id-drittijiet tal-bniedem? 

 

17/09/2026 

 

ONOR. GLENN BEDINGFIELD: Risposta tingħata f’seduta oħra 

 

Seduta Numru 19 

06/10/2026 

 

 

VISAS – APPLIKAZZJONIJIET MINN ĊITTADINI LIBJANI 

 

2717. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid kemm kien hemm applikazzjonijiet għal visas minn ċittadini Libjani mill-2013 sal-ġurnata li fiha tiġi 

mwieġba din il-mistoqsija parlamentari, maqsuma sena b’sena? Jista’ jgħid ukoll kemm ġew approvati, 

miċħuda, irtirati jew baqgħu pendenti, u jagħti ċ-ċifri skont it-tip ta’ visa? 

 

17/09/2026 

 

ONOR. GLENN BEDINGFIELD:  L-Onor. Interpellant għandu jkun informat illi dan il-Ministeru ma joħroġx 

visas. 

 

Seduta Numru 19 

06/10/2026 

VISAS MAĦRUĠA LIL ĊITTADINI LIBJANI GĦAL SKOPIJIET MEDIĊI 

 

2718. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid kemm inħarġu visas għal skopijiet mediċi lil ċittadini Libjani mill-2013 sal-ġurnata li fiha tiġi mwieġba 

din il-mistoqsija parlamentari, maqsuma sena b’sena? Jista’ jgħid ukoll liema kontrolli kien hemm biex tiġi 

vverifikata l-awtentiċità tad-dokumenti mediċi u tal-appuntamenti ppreżentati mal-applikazzjonijiet? 

 

17/09/2026 

 

ONOR. GLENN BEDINGFIELD: L-Onor. Interpellant għandu jkun informat sew dwar ir-responsabiltajiet ta’ 

dan il-Ministeru. 

 

Seduta Numru 19 

06/10/2026 

 

 

VISAS – APPLIKAZZJONIJIET MINN ĊITTADINI LIBJANI – PROĊEDURA GĦALL-

APPROVAZZJONI 

 

2719. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jispjega l-proċedura li kienet tintuża għall-eżamijiet u l-approvazzjonijiet ta’ applikazzjonijiet għal visas 

ippreżentati minn ċittadini Libjani, mill-2013 sal-ġurnata li fiha tiġi mwieġba din il-mistoqsija parlamentari? 

Jista’ jgħid ukoll kif inbidlet din il-proċedura matul dan il-perjodu u min kellu l-awtorità finali biex japprova jew 

jiċħad applikazzjoni? 

 

17/09/2026 

 

ONOR. GLENN BEDINGFIELD: Nitlob lill-Onor. Interpellant sabiex jagħmel mistoqsijiet illi jaqgħu fil-

mansjoni ta’ dan il-Ministeru 

 

Seduta Numru 19 

06/10/2026 

 

 

VISAS – APPLIKAZZJONIJIET – INTERMEDJARJI 

 

2720. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid jekk individwi, aġenti, kumpaniji jew intermedjarji privati kinux awtorizzati jippreżentaw jew jiġbru 

applikazzjonijiet u dokumenti relatati mal-visas f’isem terzi? Jista’ wkoll jagħti lista ta’ dawn l-intermedjarji u 

jispjega liema proċess ta’ verifika u sorveljanza kien japplika għalihom? 

 

17/09/2026 

 

ONOR. GLENN BEDINGFIELD: Nirreferi lill-Onor. Interpellant għar-risposta mogħtija f’domanda 

parlamentari Nru 2719. 

 

Seduta Numru 19 

06/10/2026 

 

 

ĦRUĠ TA’ VISAS – EŻENZJONIJIET 

 

2721. L-ONOR. CONRAD BORG MANCHÉ staqsa lill-Ministru għall-Intern u s-Sigurtà: Jista’ l-Ministru 

jgħid jekk kienx hemm każijiet fejn inħarġu visas minkejja li l-applikazzjoni ma kinitx tinkludi d-

dokumentazzjoni kollha meħtieġa, fosthom il-bijometrija, assigurazzjoni tal-ivvjaġġar, prova ta’ 

akkomodazzjoni, prova ta’ mezzi finanzjarji jew intervista? Jekk iva, jista’ jagħti ċ-ċifri sena b’sena u jispjega 

fuq liema bażi ngħataw dawn l-eżenzjonijiet? 

 

17/09/2026 

ONOR. GLENN BEDINGFIELD: L-Onor. Interpellant għandu jkun informat illi dan il-Ministeru ma joħroġx 

visas. 

 

Seduta Numru 19 

06/10/2026 

 

 

ELEZZJONIJIET ĠENERALI – TITJIRIET SUSSIDJATI GĦALL-VOTANTI 

 

2943. L-ONOR. ANNABELLE CILIA staqsiet lill-Ministru għall-Finanzi: Jista’ l-Ministru jagħti breakdown 

sħiħ u dettaljat tal-ispiża ta’ €2,981,921 relatata mat-titjiriet sussidjati għall-votanti u d-dipendenti tagħhom 

għall-Elezzjoni Ġenerali tal-2026, u jaqsam din l-informazzjoni għal kull pajjiż, belt u ajruport ta’ oriġini, 

inklużi separatament Londra, Brussell, Amsterdam u kull destinazzjoni oħra? Jista’ wkoll: 

i. jgħid kemm votanti u kemm dipendenti vvjaġġaw minn kull destinazzjoni; 

ii. jgħid kemm inġabru flus mingħand il-passiġġieri permezz tal-ħlas ta’ €90 għal kull biljett; 

iii. jgħid kemm kienet l-ispiża totali attribwita lil kull rotta u kemm minnha tħallset mill-Gvern lill-KM Malta 

Airlines; 

iv. jgħid kemm kienet l-ispiża medja għal kull passiġġier fuq kull rotta; 

v. jgħid kemm kien hemm titjiriet skedati normali u kemm kien hemm titjiriet addizzjonali li ġew operati 

apposta minħabba l-Elezzjoni Ġenerali; 

vi. jagħti d-data, ir-rotta, in-numru ta’ passiġġieri, in-numru ta’ seats disponibbli u l-load factor għal kull titjira 

addizzjonali, u l-ispiża attribwita lil kull titjira; 

vii. jispjega l-metodoloġija eżatta li ntużat minn KM Malta Airlines biex waslet għall-ammont ta’ €2,981,921, 

inkluż jekk il-kalkolu kienx ibbażat fuq spiża operattiva effettiva, prezz kummerċjali tal-biljetti, revenue mitluf, 

charter cost jew xi formula oħra; 

viii. jgħid jekk iż-€2,981,921 hijiex ċifra gross qabel id-dħul ta’ €90 mingħand il-passiġġieri jew l-ispiża netta 

finali għall-Gvern, u f’każ li hija gross, x’kienet l-ispiża netta finali għall-fondi pubbliċi; u 

ix. jagħti l-istess breakdown, fuq l-istess bażi u skont ir-rotta, għall-Elezzjoni Ġenerali tal-2022 sabiex ikun jista’ 

jsir tqabbil dirett, u jispjega għaliex l-ispiża rrappurtata għall-2026 żdiedet b’madwar 54% meta mqabbla mal-

2022 minkejja li n-numru ta’ persuni li għamlu użu mill-iskema naqas minn 1,952 għal 1,530? 

 

25/09/2026 

 

ONOR. CLYDE CARUANA: Ninforma lill-Onor. Interpellant li l-ispiża fl-Elezzjoni Ġenerali tal-2026 għal 

dawk li bbenefikaw minn dawn it-titjiriet kienet ta’ €2,975,965. B’kollox kien hemm total ta’ 1,530 passiġiera. 

 

Għal fini ta’ tqabbil, l-ispejjeż relatati mal-elezzjonijiet preċedenti u l-ammont ta’ nies li bbenefikaw huma skont 

it-tabella hawn taħt: 

 

Sena Total ta' 

passiġiera 

Spiża Totali 

2022 (Elezzjoni 

Ġenerali) 

976 €1,925,602 

2024 (MEP u Kunsilli 

Lokali) 

807 €1,367,645 

 

Seduta Numru 19 

06/10/2026 

PERMESSI TA’ RESIDENZA – APPLIKAZZJONIJIET SOTTOMESSI 

 

2944. L-ONOR. ANNABELLE CILIA staqsiet lill-Ministru għall-Infrastruttura, l-Ippjanar u x-Xogħol: Jista’ 

l-Ministru jgħid kemm ġew sottomessi applikazzjonijiet għal permess ta’ residenza minn ċittadini ta’ pajjiżi terzi 

lill-Aġenzija Identità, matul is-snin 2024, 2025 u 2026 sal-ġurnata li fiha tiġi mwieġba din il-mistoqsija 

parlamentari, maqsuma sena b’sena? 

 

28/09/2026 

 

ONOR. JONATHAN ATTARD: Ninforma lill-Onor. Interpellant li l-informazzjoni għadha qiegħda tiġi 

miġbura. 

 

Seduta Numru 19 

06/10/2026 

 

 

PERMESSI TA’ RESIDENZA – APPLIKAZZJONIJIET GĦAL TIĠDID U APPLIKAZZJONIJIET 

ĠODDA 

 

2945. L-ONOR. ANNABELLE CILIA staqsiet lill-Ministru għall-Infrastruttura, l-Ippjanar u x-Xogħol: 

B’referenza għall-applikazzjonijiet għal permess ta’ residenza sottomessi lill-Aġenzija Identità matul is-snin 

2024, 2025 u 2026 sal-ġurnata li fiha tiġi mwieġba din il-mistoqsija parlamentari, jista’ l-Ministru jgħid kemm 

minn dawn l-applikazzjonijiet kienu għat-tiġdid ta’ permessi eżistenti, u kemm kienu applikazzjonijiet ġodda 

sottomessi għall-ewwel darba? 

 

28/09/2026 

 

ONOR. JONATHAN ATTARD: Ninforma lill-Onor. Interpellant li l-informazzjoni għadha qiegħda tiġi 

miġbura. 

 

Seduta Numru 19 

06/10/2026 

 

 

PERMESSI TA’ RESIDENZA – APPLIKAZZJONIJIET – TQASSIM SKONT IL-KATEGORIJA 

 

2946. L-ONOR. ANNABELLE CILIA staqsiet lill-Ministru għall-Infrastruttura, l-Ippjanar u x-Xogħol: Jista’ 

l-Ministru jagħti rendikont globali tal-applikazzjonijiet għal permess ta’ residenza sottomessi lill-Aġenzija 

Identità matul is-snin 2024, 2025 u 2026 sal-ġurnata li fiha tiġi mwieġba din il-mistoqsija parlamentari, u 

jaqsam din l-informazzjoni skont il-kategorija tal-applikazzjoni u skont in-natura tal-applikazzjoni, pereżempju: 

i. il-Permess Uniku (Single Permit); 

ii. ir-riunifikazzjoni tal-familja u l-membri tal-familja; 

iii. l-istudju; 

iv. l-istatus ta’ resident fit-tul; 

v. il-Karta Blu tal-UE; 

vi. il-Key Employee Initiative; 

vii. in-Nomad Residence Permit; u 

viii. kategoriji oħra? 

Jista’ wkoll jagħti rendikont ta’ din iċ-ċifra billi jgħid kemm miċ-ċifra globali kienu applikazzjonijiet għal tiġdid 

u kemm kienu applikazzjonijiet ġodda li ġew sottomessi għall-ewwel darba? 

 

28/09/2026 

 

ONOR. JONATHAN ATTARD: Ninforma lill-Onor. Interpellant li l-informazzjoni għadha qiegħda tiġi 

miġbura. 

 

Seduta Numru 19 

06/10/2026 

PERMESSI TA’ RESIDENZA – APPLIKAZZJONIJIET – ŻMIEN TA’ PROĊESSAR 

 

2947. L-ONOR. ANNABELLE CILIA staqsiet lill-Ministru għall-Infrastruttura, l-Ippjanar u x-Xogħol: Jista’ 

l-Ministru jgħid x’kien iż-żmien medju li ħadet l-Aġenzija Identità biex tipproċessa u tiddeċiedi 

applikazzjonijiet għal permess ta’ residenza matul is-snin 2024, 2025 u 2026 sal-ġurnata li fiha tiġi mwieġba din 

il-mistoqsija parlamentari, maqsuma skont il-kategorija tal-applikazzjoni? Jista’ jgħid ukoll kemm ġew deċiżi 

applikazzjonijiet wara li skada ż-żmien statutorju stabbilit mil-liġi, u kemm applikazzjonijiet għadhom pendenti 

llum, lil hinn minn dak iż-żmien? 

 

28/09/2026 

 

ONOR. JONATHAN ATTARD: Ninforma lill-Onor. Interpellant li l-informazzjoni għadha qiegħda tiġi 

miġbura. 

 

Seduta Numru 19 

06/10/2026 

 

PERMESSI TA’ RESIDENZA – APPLIKAZZJONIJIET – RAĠUNIJIET GĦAD-DEWMIEN 

 

2948. L-ONOR. ANNABELLE CILIA staqsiet lill-Ministru għall-Infrastruttura, l-Ippjanar u x-Xogħol: Jista’ 

l-Ministru jgħid għaliex l-Aġenzija Identità qed taqbeż iż-żmien statutorju stabbilit mil-liġi għall-ipproċessar tal-

applikazzjonijiet għal permess ta’ residenza? Jista’ jgħid ukoll x’miżuri qed jittieħdu biex l-applikazzjonijiet jiġu 

deċiżi fiż-żmien preskritt? 

 

28/09/2026 

 

ONOR. JONATHAN ATTARD: Ninforma lill-Onor. Interpellant li l-informazzjoni għadha qiegħda tiġi 

miġbura. 

 

Seduta Numru 19 

06/10/2026 

 

KONTINĠENT MALTI F’NEW YORK – SETTEMBRU 2026 

 

2968. L-ONOR. MICHAEL PICCININO staqsa lill-Prim Ministru: Jista’ l-Prim Ministru jgħid f'kemm 

persuni kien jikkonsisti l-kontinġent Malti li attenda għall-Assemblea Ġenerali tan-Nazzjonijiet Uniti u/jew 

laqgħat oħra fi New York f’Settembru 2026? Jista’ jipprovdi lista tal-persuni kollha li ffurmaw parti minn dan il-

kontinġent, filwaqt li jindika l-kariga, ir-rwol u l-ministeru jew l-entità li kull persuna kienet qed tirrappreżenta 

jew li ġew ingaġġati minnha? Jista’ jgħid ukoll kemm kienet l-ispiża totali ta’ din iż-żjara, kemm dik imħallsa 

kif ukoll dik li għadha dovuta, b’rendikont separat tal-ispejjeż tal-ivvjaġġar, l-akkomodazzjoni, it-trasport u 

spejjeż oħra? 

 

28/09/2026 

 

ONOR. ROBERT ABELA: It-tagħrif għadu qed jinġabar. 

 

Seduta Numru 19 

06/10/2026 

 

KONTINĠENT MALTI F’NEW YORK – SETTEMBRU 2026 

 

2969. L-ONOR. MICHAEL PICCININO staqsa lill-Ministru għall-Affarijiet Barranin u Ewropej: Jista’ l-

Ministru jgħid f'kemm persuni kien jikkonsisti l-kontinġent Malti li attenda għall-Assemblea Ġenerali tan-

Nazzjonijiet Uniti u/jew laqgħat oħra fi New York f’Settembru 2026? Jista’ jipprovdi lista tal-persuni kollha li 

ffurmaw parti minn dan il-kontinġent, filwaqt li jindika l-kariga, ir-rwol u l-ministeru jew l-entità li kull persuna 

kienet qed tirrappreżenta jew li ġew ingaġġati minnha? Jista’ jgħid ukoll kemm kienet l-ispiża totali ta’ din iż-

żjara, kemm dik imħallsa kif ukoll dik li għadha dovuta, b’rendikont separat tal-ispejjeż tal-ivvjaġġar, l-

akkomodazzjoni, it-trasport u spejjeż oħra? 

 

28/09/2026 

ONOR. CHRIS FEARNE: Ninforma lil Onor. Interpellant illi tlabt biex tinġabar l-informazzjoni. 

 

Seduta Numru 19 

06/10/2026 

 

 

UFFIĊĊJU TAL-PRIM MINISTRU – KONTINĠENT GĦALL-LAQGĦAT F’NEW YORK 

 

2970. L-ONOR. MICHAEL PICCININO staqsa lill-Prim Ministru: Jista’ l-Prim Ministru jgħid f’kemm 

persuni kien jikkonsisti l-kontinġent li akkumpanjah jew li ntbagħat mill-Uffiċċju tal-Prim Ministru għall-

Assemblea Ġenerali tan-Nazzjonijiet Uniti u/jew laqgħat oħra fi New York f’Settembru 2026? Jista’ jipprovdi 

lista tal-persuni kollha li ffurmaw parti minn dan il-kontinġent, filwaqt li jindika l-kariga u r-rwol ta’ kull 

persuna? Jista’ jgħid ukoll kemm kienet l-ispiża totali relatata ma’ dan il-kontinġent, kemm dik imħallsa kif 

ukoll dik li għadha dovuta, b’rendikont separat tal-ispejjeż tal-ivvjaġġar, l-akkomodazzjoni, it-trasport u spejjeż 

oħra? 

 

28/09/2026 

 

ONOR. ROBERT ABELA: It-tagħrif għadu qed jinġabar. 

 

Seduta Numru 19 

06/10/2026 

 

 

MINISTERU GĦALL-AFFARIJIET BARRANIN U EWROPEJ – KONTINĠENT GĦALL-LAQGĦAT 

F’NEW YORK 

 

2971. L-ONOR. MICHAEL PICCININO staqsa lill-Ministru għall-Affarijiet Barranin u Ewropej: Jista’ l-

Ministru jgħid kemm kien jikkonsisti f’persuni l-kontinġent li akkumpanjah jew li ntbagħat mill-Ministeru 

tiegħu għall-Assemblea Ġenerali tan-Nazzjonijiet Uniti u/jew laqgħat oħra fi New York f’Settembru 2026? Jista’ 

jipprovdi lista tal-persuni kollha li ffurmaw parti minn dan il-kontinġent, filwaqt li jindika l-kariga u r-rwol ta’ 

kull persuna? Jista’ jgħid ukoll kemm kienet l-ispiża totali relatata ma’ dan il-kontinġent, kemm dik imħallsa kif 

ukoll dik li għadha dovuta, b’rendikont separat tal-ispejjeż tal-ivvjaġġar, l-akkomodazzjoni, it-trasport u spejjeż 

oħra? 

 

28/09/2026 

 

ONOR. CHRIS FEARNE: Ninforma lil Onor. Interpellant illi tlabt biex tinġabar l-informazzjoni. 

 

Seduta Numru 19 

06/10/2026 

 

 

MINISTERU GĦAS-SAĦĦA – KONTINĠENT GĦALL-LAQGĦAT F’NEW YORK 

 

2972. L-ONOR. MICHAEL PICCININO staqsa lill-Deputat Prim Ministru u Ministru għas-Saħħa: Jista’ d-

Deputat Prim Ministru u Ministru għas-Saħħa jgħid kemm kien jikkonsisti f’persuni l-kontinġent li 

akkumpanjah jew li ntbagħat mill-Ministeru tiegħu għall-Assemblea Ġenerali tan-Nazzjonijiet Uniti u/jew 

laqgħat oħra fi New York f’Settembru 2026? Jista’ jipprovdi lista tal-persuni kollha li ffurmaw parti minn dan il-

kontinġent, filwaqt li jindika l-kariga u r-rwol ta’ kull persuna? Jista’ jgħid ukoll kemm kienet l-ispiża totali 

relatata ma’ dan il-kontinġent, kemm dik imħallsa kif ukoll dik li għadha dovuta, b’rendikont separat tal-ispejjeż 

tal-ivvjaġġar, l-akkomodazzjoni, it-trasport u spejjeż oħra? 

 

28/09/2026 

 

ONOR. IAN BORG: L-informazzjoni għadha qed tinġabar. 

 

Seduta Numru 19 

06/10/2026 

MINISTERU GĦALL-EKONOMIJA, IT-TEKNOLOĠIJA U PROĠETTI STRATEĠIĊI – 

KONTINĠENT GĦALL-LAQGĦAT F’NEW YORK 

 

2973. L-ONOR. MICHAEL PICCININO staqsa lill-Ministru għall-Ekonomija, it-Teknoloġija u Proġetti 

Strateġiċi: Jista’ l-Ministru jgħid kemm kien jikkonsisti f’persuni l-kontinġent li akkumpanjah jew li ntbagħat 

mill-Ministeru tiegħu għall-Assemblea Ġenerali tan-Nazzjonijiet Uniti u/jew laqgħat oħra fi New York 

f’Settembru 2026? Jista’ jipprovdi lista tal-persuni kollha li ffurmaw parti minn dan il-kontinġent, filwaqt li 

jindika l-kariga u r-rwol ta’ kull persuna? Jista’ jgħid ukoll kemm kienet l-ispiża totali relatata ma’ dan il-

kontinġent, kemm dik imħallsa kif ukoll dik li għadha dovuta, b’rendikont separat tal-ispejjeż tal-ivvjaġġar, l-

akkomodazzjoni, it-trasport u spejjeż oħra? 

 

28/09/2026 

 

ONOR. SILVIO SCHEMBRI: Ninforma lill-Onor. Interpellant li t-tweġiba se tingħata f’seduta oħra. 

 

Seduta Numru 19 

06/10/2026 

 

 

DAR KENN GĦAL SAĦĦTEK 

 

2976. L-ONOR. MIRIANA CALLEJA TESTAFERRATA DE NOTO staqsiet lill-Deputat Prim Ministru u 

Ministru għas-Saħħa: Jista’ d-Deputat Prim Ministru u Ministru għas-Saħħa jgħid kemm hemm persuni li 

bħalissa qed jirċievu kura fuq bażi residenzjali f’Dar Kenn għal Saħħtek? Jista’ jagħti rendikont ta’: 

i. in-numru ta’ residenti skont l-età tagħhom; 

ii. kemm hemm sodod disponibbli u kemm minnhom huma okkupati; u 

iii. kemm hemm persuni fuq il-lista ta’ stennija għal kura residenzjali, u kemm ilha tistenna l-persuna li ilha l-

aktar fuq din il-lista? 

 

29/09/2026 

 

ONOR. IAN BORG: Ninforma lill-Onor. Interpellant li ninsab infurmat li f’Dar Kenn għal Saħħtek hemm 22 

sodda disponibbli, li 10 minnhom huma meħudin minn residenti li qed jirċievu l-kura fuq bażi residenzjali. 

Għaldaqstant ma teżisti l-ebda lista ta’ stennija. L-iżgħar resident għandu 19-il sena, filwaqt li l-akbar wieħed 

għandu 72 sena. 

 

Seduta Numru 19 

06/10/2026 

 

 

SOFTWARE PROGRAMS GĦAT-TAGĦLIM – TNEĦĦIJA MIL-LAPTOPS TAL-GĦALLIEMA 

 

3030. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid jekk huwiex minnu li matul is-sajf li għadda tneħħew mil-laptops tal-għalliema fl-iskejjel tal-Istat 

is-software programs ActiveInspire, SMART Board u StarBoard, li kienu jintużaw bħala għodda għat-tagħlim 

fil-klassi? Jekk iva, jista’ jgħid għaliex ittieħdet din id-deċiżjoni? 

 

30/09/2026 

 

ONOR. BYRON CAMILLERI: Infurmat li l – Ministeru ma neħħa l-ebda liċenzja relatata mas-software 

imsemmi. 

 

Seduta Numru 19 

06/10/2026 

SOFTWARE PROGRAMS GĦAT-TAGĦLIM – SKADENZA U TIĠDID TAL-LIĊENZJI 

 

3031. L-ONOR. JEROME CARUANA CILIA staqsa lill-Ministru għall-Edukazzjoni u l-Isport: Jista’ l-

Ministru jgħid jekk il-liċenzji tas-software programs ActiveInspire, SMART Board u StarBoard skadewx ? Jekk 

iva, jista’ jgħid meta skadew, kemm kienu jkopru utenti jew apparat u għaliex ma ġewx imġedda qabel il-bidu 

tas-sena skolastika? 

 

30/09/2026 

 

ONOR. BYRON CAMILLERI: Infurmat li, wara li l-bordijiet interattivi preċedenti ġew sostitwiti b’oħrajn 

ġodda, kien hemm talba sabiex ikunu jistgħu jkomplu jużaw is-software li kienu jużaw mal-bordijiet preċedenti. 

Għaldaqstant, il-Ministeru ħareg cirkulari li tipprovdi gwida lill - edukaturi kif jistgħu jagħmlu użu min dawn is-

software. 

 

Seduta Numru 19 

06/10/2026 

 

 

IL-KORP TAL-PULIZIJA – REKLUTAĠĠI ĠODDA – SNIN 2025 U 2026 

 

3040. L-ONOR. BEPPE GALEA staqsa lill-Ministru għall-Intern u s-Sigurtà: Jista’ l-Ministru jgħid kemm 

kien ir-reklutaġġ fil-Korp tal-Pulizija għas-snin 2025 u 2026 rispettivament? Jista’ jgħid ukoll kemm mir-

reklutaġġi ġodda huma operattivi f'Għawdex fil-maġġoranza tal-ħidma tagħhom? 

 

01/10/2026 

 

ONOR. GLENN BEDINGFIELD: Ninsab infurmat li dettalji dwar ir-reklutaġġ fil-Korp tal-Pulizija għas-snin 

2025 u 2026 huwa kif jidher fit-tabella li minnhom kien hemm kuntistabli ta’ riserva li ntbagħat iservi 

f'Għawdex. Barra mill-uffiċjali li jidhru fit-tabella kien hemm tnejn u disgħin (92) rekluta li bdew it-taħriġ 

tagħhom l-Akkademja tal-Korpi Dixxiplinati fis 26 ta’ Settembru 2026, filwaqt li spiċċa t-taħriġ ta’ tmienja u 

erbgħin (48) rekluta li minnhom dawk li temmew it-taħriġ b’suċċess, ser jieħdu l-ġurament fis-16 ta’ Ottubru, 

2026. 

 

Year Probationary 

police 

constables 

External 

Probationary 

Police 

Inspectors 

Reserve 

Police 

Constables 

Re-

Instatement

s 

Total 

2025 123 2 28 31 184 

2026 * 7 12 13 32 

 

Seduta Numru 19 

06/10/2026 

 

 

GĦAWDEX – LOKALITAJIET U ŻONI TURISTIĊI – PREŻENZA TAL-PROTEZZJONI ĊIVILI U L-

PULIZIJA TAD-DISTRETT 

 

3041. L-ONOR. BEPPE GALEA staqsa lill-Ministru għall-Intern u s-Sigurtà: Jista’ l-Ministru jgħid kemm hi 

frekwenti l-preżenza ta' membri tal-Protezzjoni Ċivili u rondi mill-Pulizija tad-Distrett, apparti l-Community 

Police, f'lokalitajiet u żoni turistiċi f'Għawdex bħax-Xlendi, Marsalforn, il-Port tal-Imġarr u x-Xagħra matul l-

ewwel, it-tieni, it-tielet u r-raba’ kwart tas-sena? 

 

01/10/2026 

 

ONOR. GLENN BEDINGFIELD: L-informazzjoni qed tinġabar. 

 

Seduta Numru 19 

06/10/2026 

IX-XEWKIJA, GĦAWDEX – INĊIDENT F’RESIDENZA 

 

3042. L-ONOR. BEPPE GALEA staqsa lill-Ministru għall-Intern u s-Sigurtà: Jista’ l-Ministru jgħid kemm 

ġew assenjati uffiċjali tal-Pulizija għall-intervent b’rabta mar-rapport li sar fil-lejl ta’ bejn it-22 u t-23 ta’ 

Settembru 2026 dwar allegat inċident f’residenza fix-Xewkija, Għawdex? Jista’ jgħid ukoll kemm dam kull 

uffiċjal fuq il-post, kemm kien it-total ta’ sigħat ta’ xogħol iddedikati għal dan l-intervent, u kemm intużaw 

vetturi tal-Korp tal-Pulizija, inkluż in-numru ta’ vjaġġi jew żjarat li saru fuq il-post? 

 

01/10/2026 

 

ONOR. GLENN BEDINGFIELD: Nirrefewri lill-Onor. Interpellant għar-risposta mogħtija f’domanda 

parlamentari Nru 3043 

 

Seduta Numru 19 

06/10/2026 

 

 

IX-XEWKIJA, GĦAWDEX – INĊIDENT F’RESIDENZA – PASSI INVESTIGATTIVI 

 

3043. L-ONOR. BEPPE GALEA staqsa lill-Ministru għall-Intern u s-Sigurtà: Jista’ l-Ministru jgħid jekk, wara 

l-ewwel intervent b’rabta mal-każ li seħħ fil-lejl ta’ bejn it-22 u t-23 ta’ Settembru 2026 f’residenza fix-Xewkija, 

sarux żjarat oħra mill-Pulizija fir-residenza inkwistjoni, kif ukoll x’passi investigattivi ttieħdu, inkluż jekk 

itteħdux stqarrijiet, sarux spezzjonijiet jew inġabritx xi evidenza? 

 

01/10/2026 

 

ONOR. GLENN BEDINGFIELD: L-informazzjoni mitluba sparixxiet! 

 

Seduta Numru 19 

06/10/2026 

 

IL-MOSTA – DAR TAL-ANZJANI – XOGĦLIJIET 

 

3078. L-ONOR. PAULA MIFSUD BONNICI staqsiet lill-Deputat Prim Ministru u Ministru għas-Saħħa: Jista' 

d-Deputat Prim Ministru u Ministru għas-Saħħa jgħid meta ser tkun lesta d-Dar tal-Anzjani tal-Mosta? Jista' 

jgħid ukoll għaliex ix-xogħlijiet qed idumu daqshekk u meta ser jirritornaw lura l-anzjani li nħarġu mid-dar biex 

isiru dawn ix-xogħlijiet? 

 

01/10/2026 

 

ONOR. IAN BORG: L-informazzjoni għadha qed tinġabar 

 

Seduta Numru 19 

06/10/2026 

 

 

DJAR TAL-ANZJANI – LISTA TA’ STENNIJA – ANZJANI FIL-KOMUNITÀ 

 

3079. L-ONOR. PAULA MIFSUD BONNICI staqsiet lill-Deputat Prim Ministru u Ministru għas-Saħħa: 

B'referenza għat-tweġiba tal-mistoqsija parlamentari 1518, jista' d-Deputat Prim Ministru u Ministru għas-Saħħa 

jispjega kif f'leġiżlaturi oħra dejjem kien jingħata n-numru ta’ anzjani fil-komunità li jkunu qed jistennew biex 

jidħlu fi djar tal-anzjani u issa dan in-numru mhux qed jingħata? 

 

01/10/2026 

 

ONOR. IAN BORG: L-informazzjoni għadha qed tinġabar 

 

Seduta Numru 19 

06/10/2026 

KAWŻI GĦAS-SENTENZA PENDENTI 

 

3092. L-ONOR. NIGEL VELLA staqsa lill-Ministru għall-Ġustizzja, ir-Riċerka u l-Innovazzjoni: Jista’ l-

Ministru jagħti l-ammont eżatt ta' kawżi għas-sentenza pendenti li għandu kull Imħallef u Maġistrat u għal kull 

ġudikant jikklassifikahom f’kemm minnhom ilhom pendenti inqas minn sena, bejn sena u sentejn, bejn sentejn u 

tlieta, bejn tliet snin u erbgħa, bejn erba’ snin u ħamsa, u aktar minn ħames snin? 

 

02/10/2026 

 

ONOR. CLIFTON GRIMA: Ninforma lill-Onor. Interpellant li l-informazzjoni għadha qed tinġabar. 

 

Seduta Numru 19 

06/10/2026 

 

 

FOUNDATION FOR TOMORROW’S SCHOOLS – ELENKU TAX-XOGĦLIJIET 

 

3093. L-ONOR. NIGEL VELLA staqsa lill-Ministru għall-Edukazzjoni u l-Isport: Jista’ l-Ministru jipprovdi 

elenku tax-xogħlijiet li ġew imwettqa mill-Foundation for Tomorrow’s Schools mill-2023 sal-ġurnata li fiha tiġi 

mwieġba din il-mistoqsija parlamentari? 

 

02/10/2026 

 

ONOR. BYRON CAMILLERI: Ninforma lill-Onor. Interpellant li lista ta’ xogħlijiet ewlenin f’dan il-perjodu 

hi kif qed titpoġġa fuq il-mejda tal-kamra. 

 

Seduta Numru 19 

06/10/2026 

 

 

EDU INFRASTRUCTURE – ELENKU TAX-XOGĦLIJIET 

 

3094. L-ONOR. NIGEL VELLA staqsa lill-Ministru għall-Edukazzjoni u l-Isport: Jista’ l-Ministru jipprovdi 

elenku tax-xogħlijiet li ġew imwettqa mill-Edu Infrastructure mill-2023 sal-ġurnata li fiha tiġi mwieġba din il-

mistoqsija parlamentari? 

 

02/10/2026 

 

ONOR. BYRON CAMILLERI: Ninsab infurmat li l-Edu-Infrastructure Programme tnieda f’Jannar 2025 bil-

għan li jimmodernizza l-faċilitajiet edukattivi f’Malta u jipprovdi ambjenti aktar siguri, aċċessibbli, sostenibbli u 

funzjonali għall-istudenti u għall-edukaturi. Il-programm jinkludi rinnovazzjonijiet interni u esterni, 

estensjonijiet, titjib tal-aċċessibbiltà, swali u spazji miftuħa, kif ukoll modernizzazzjoni tas-servizzi u tal-

faċilitajiet. 

Matul l-2025, saret rinnovazzjoni estensiva fl-Iskola Primarja Adrian Borg f’Birkirkara, li inkludiet klassijiet u 

sala ġodda, tiġdid tas-sistemi tal-elettriku u tad-drenaġġ, titjib tal-ground u tal-bejt, pannelli fotovoltajċi, arja 

kkundizzjonata, lift u faċilitajiet sanitarji aċċessibbli. Rinnovazzjonijiet simili jinsabu fl-ewwel fażi tagħhom fl-

Iskola Primarja ta’ Birkirkara, fl-Iskola Primarja tas-Sliema u fi tliet blokok tal-Iskola Medja tal-Blata l-Bajda 

ukoll l-ewwel fażi tar-rinnovazzjoni tal-Iskola Primarja tal-Belt Valletta. 

Ġew rinnovati l-ALP Hall, is-Sala tal-Kulleġġ Mikiel Anton Vassalli u s-sala tal-Iskola Primarja ta’ San Ġwann, 

filwaqt li għaddejjin xogħlijiet fis-swali tal-Iskola Sekondarja tal-Imrieħel u tal-Iskola Primarja taż-Żurrieq. Fl-

Imrieħel tlestiet ukoll librerija ġdida u ġiet imtejba ż-żona tal-canteen. 

Il-programm jinkludi wkoll l-implimentazzjoni tal-iskema Open Horizons għat-tisħiħ tat-tagħlim tas-suġġetti 

STEM, ir-rinnovazzjoni tal-Migrant Learners’ Unit fin-Naxxar u tal-Home Economics Hub, kif ukoll titjib tal-

ispazji esterni fl-iskejjel primarji tax-Xgħajra u tal-Luqa. Barra minn hekk, saru interventi f’diversi skejjel fuq il-

bjut, il-faċċati u l-faċilitajiet sanitarji, sabiex titkompla tissaħħaħ il-kwalità tal-ambjenti edukattivi. 

 

Seduta Numru 19 

06/10/2026 



47 

 

IL-BUSKETT – LATRINI PUBBLIĊI – XOGĦLIJIET 

 

3097. L-ONOR. REBEKAH BORG staqsiet lill-Ministru għall-Enerġija, l-Ambjent u r-Riġenerazzjoni tal-Port 

il-Kbir: Tista’ l-Ministru tgħid jekk is-sejħa għall-offerti marbuta max-xogħlijiet fuq il-latrini pubbliċi fil-

Buskett ġietx aġġudikata? Jekk iva, tista’ tgħid jekk dawn ix-xogħlijiet bdewx u f’liema data, meta huma 

mistennija li jitlestew u meta huma mistennija li jkunu operattivi għall-użu pubbliku? 

 

02/10/2026 

 

ONOR. MIRIAM DALLI: Ninforma lill-Onor. Interpellant li s-sejħa għall-offerti relatata mal-upgrading u r-

riġenerazzjoni tal-faċilitajiet sanitarji pubbliċi fil-Buskett waslet fl-aħħar stadji tal-proċess ta’ aġġudikazzjoni, 

bil-perjodu għall-preżentazzjoni ta’ appelli skada fil-5 ta' Ottubru 2026. 

Suġġett għall-konklużjoni tal-proċeduri kollha previsti mil-liġi u għall-finalizzazzjoni tal-proċess ta’ 

aġġudikazzjoni, Ambjent Malta tkun tista’ tipproċedi bl-għoti tal-kuntratt u l-bidu tal-implimentazzjoni tal-

proġett. Il-kuntratt jipprevedi perjodu ta’ sitt xhur għat-twettiq tax-xogħlijiet mill-ħruġ tal-ordni tal-bidu. 

Għalhekk, huwa mistenni li x-xogħlijiet jitlestew fl-2027, sabiex il-faċilitajiet ikunu jistgħu jitqiegħdu għas-

servizz tal-pubbliku. 
 

Seduta Numru 19 

06/10/2026 

 

 

MALTEMPATA HARRY – SKEMA TA’ GĦAJNUNA FINANZJARJA LILL-BDIEWA 

 

3098. L-ONOR. REBEKAH BORG staqsiet lill-Ministru għall-Agrikoltura, is-Sajd u l-Provvista tal-Ikel: 

B’referenza għall-iskema ta’ għajnuna finanzjarja għall-bdiewa milquta mill-maltempata Harry, jista’ l-Ministru 

jgħid: 

i. kemm applikazzjonijiet ġew sottomessi; 

ii. kemm applikazzjonijiet ġew approvati; 

iii. kemm applikazzjonijiet ġew miċħuda u għal liema raġunijiet; 

iv. kemm applikazzjonijiet għadhom qed jiġu evalwati; u 

v. jekk il-Ministeru bagħatx komunikazzjoni uffiċjali lill-applikanti dwar l-istat tat-talba tagħhom? 

 

02/10/2026 

 

ONOR. ANTON REFALO: Ninforma lill-Onor. Interpellant li wara l-maltempata “Harry”, il-Ministeru nieda 

minnufih proċess strutturat ta’ ġbir u verifika ta’ data sabiex jiġu evalwati b’mod preċiż l-impatti fuq il-bdiewa, 

ir-raħħala u s-settur agrikolu inġenerali. Din l-evalwazzjoni preliminari kienet pass indispensabbli biex jiġu 

identifikati l-ħtiġijiet reali tas-settur u biex kwalunkwe intervent potenzjali jkun ibbażat fuq evidenza ċara, kif 

meħtieġ mill-qafas Ewropew dwar l-Għajnuna mill-Istat. 
 

F’dan l-istadju, ma tnediet l-ebda skema formali ta’ għajnuna, peress li l-prijorità kienet li jitwettaq studju 

komprensiv tad-danni u tal-impatti ekonomiċi kkawżati mill-maltempata. Għalhekk, informazzjoni dwar 

applikazzjonijiet, approvazzjonijiet jew pagamenti ma tistax tingħata, billi skema ta’ appoġġ għadha ma ġietx 

stabbilita. 
 

Seduta Numru 19 

06/10/2026 

 

IR-RABAT, MALTA – TRIQ GĦERIEXEM – SOLAR FOOTPATH 

 

3099. L-ONOR. REBEKAH BORG staqsiet lill-Ministru għall-Infrastruttura, l-Ippjanar u x-Xogħol: Jista’ l-

Ministru jgħid kemm-il kWh ta’ enerġija ġew iġġenerati mis-Solar Footpath tal-belvedere ta’ Triq Għeriexem 

fir-Rabat, Malta, mill-inawgurazzjoni sal-ġurnata li fiha tiġi mwieġba din il-mistoqsija parlamentari, maqsuma 

sena b’sena? 

Għal kull sena, jista’ jgħid ukoll: 

i. il-valur monetarju tal-enerġija ġġenerata; 

ii. jekk kienx hemm perjodi li matulhom is-sistema ma kinitx operattiva u jekk iva, kemm damu dawn il-perjodi; 

u 

iii. għal liema raġuni s-sistema ma kinitx operattiva matul dawk il-perjodi? 

 

02/10/2026 

ONOR. JONATHAN ATTARD: Ninforma lill-Onor. Interpellant li l-informazzjoni għadha qiegħda tiġi 

miġbura. 

 

Seduta Numru 19 

06/10/2026 

 

 

MANOEL ISLAND, WHITE ROCKS U FORT CAMPBELL – RAPPORT TAL-KONSULTAZZJONI 

PUBBLIKA 

 

3100. L-ONOR. REBEKAH BORG staqsiet lill-Ministru għall-Enerġija, l-Ambjent u r-Riġenerazzjoni tal-Port 

il-Kbir: Tista’ l-Ministru tqiegħed fuq il-Mejda tal-Kamra r-rapport sħiħ tal-konsultazzjoni pubblika dwar il-

parks nazzjonali proposti f’Manoel Island, White Rocks u Fort Campbell? 

 

02/10/2026 

 

ONOR. MIRIAM DALLI: Ninforma lill-Onor. Interpellant li l-konsultazzjoni pubblika dwar it-tliet parks 

nazzjonali proposti għal Manoel Island, il-White Rocks u Fort Campbell saret bejn Diċembru 2025 u April 2026 

permezz tal-pjattaforma ParksinMalta.mt. 

Matul dan il-proċess, ġew sottomessi aktar minn 6,000 kontribuzzjoni. Project Green organizzat madwar 100 

workshop u focus groups li fihom ħadu sehem madwar 6,000 persuna oħra, fosthom residenti, studenti, familji, 

anzjani, Kunsilli Lokali u għaqdiet mhux governattivi. 

B’hekk, il-proċess ta’ konsultazzjoni wassal għal madwar 12,000 kontribuzzjoni u parteċipant u qed jgħin biex 

jiġu identifikati l-prijoritajiet, l-aspettattivi u l-ideat tal-pubbliku qabel ma jiġu żviluppati aktar il-pjanijiet ta’ 

riġenerazzjoni għat-tliet siti. Il-feedback ta’ din il-konsultazzjoni qed tgħin biex ikunu żviluppati l-pjani għat-

tliet parks nazzjonali proposti. 

 

Seduta Numru 19 

06/10/2026 

 

 

L-IMTARFA – ĠNIEN IS-SINJURA – PROBLEMI STRUTTURALI 

 

3101. L-ONOR. REBEKAH BORG staqsiet lill-Ministru għall-Gvern Lokali u x-Xogħlijiet Pubbliċi: Tista’ l-

Ministru tagħti rendikont tas-sitwazzjoni fi Ġnien is-Sinjura fl-Imtarfa, kemm mill-aspett ta’ problemi strutturali 

fil-pedamenti kif ukoll fir-rigward ta’ kwalunkwe moviment naturali tal-art? Tista’ tassigura li m’hemm l-ebda 

periklu għall-pubbliku u għar-residenti tal-madwar? 

 

02/10/2026 

 

ONOR. ALISON ZERAFA CIVELLI: Nirreferi lill-Onor. Interpellant sabiex tagħmel il-mistoqsija tagħha lill-

Ministeru konċernat. 

 

Seduta Numru 19 

06/10/2026 

 

 

BINĠEMMA – FREKWENZA TAS-SERVIZZ TAT-TRASPORT PUBBLIKU 

 

3102. L-ONOR. REBEKAH BORG staqsiet lill-Ministru għall-Mobbiltà Sostenibbli: Jista’ l-Ministru jara li s-

servizz tal-karozzi tal-linja li jgħaddi minn Binġemma, fil-limiti tar-Rabat (Malta), jiżdied għal darba kull siegħa 

minflok darba kull sagħtejn sabiex ir-residenti ta’ din iż-żona jkollhom aċċess aħjar għat-trasport pubbliku? 

 

02/10/2026 

 

 

 

 

 



49 

ONOR. CHRIS BONETT: Ninforma lill-Onor. Interpellant illi din ir-risposta ser tingħata f’xi seduta oħra. 

 

Seduta Numru 19 

06/10/2026 

 

 

IL-MARSA – PROĠETT TA’ RIĠENERAZZJONI – XOGĦLIJIET MILL-ENEMALTA U WSC 

 

3123. L-ONOR. NIGEL VELLA staqsa lill-Ministru għall-Enerġija, l-Ambjent u r-Riġenerazzjoni tal-Port il-

Kbir: Tista’ l-Ministru tgħid fiex jikkonsistu x-xogħlijiet li qed iwettqu l-Enemalta u l-Korporazzjoni għas-

Servizzi tal-Ilma (WSC) bħala parti mill-proġett ta’ riġenerazzjoni fiċ-ċentru tal-Marsa? Tista’ tagħti dettalji 

dwar l-investiment fin-network tad-distribuzzjoni tal-elettriku, inkluż il-cables ġodda ta’ vultaġġ medju u baxx, 

kif ukoll dwar ix-xogħlijiet fuq il-pajpijiet tal-ilma tax-xorb u l-infrastruttura tad-drenaġġ, u tgħid x’benefiċċji se 

jġibu dawn ix-xogħlijiet għar-residenti u n-negozji fiż-żona? 

 

02/10/2026 

 

ONOR. MIRIAM DALLI: Ninforma lill-Onor. Interpellant li dan mhuwiex sempliċiment proġett biex il-qalba 

tal-Marsa jkollha dehra ġdida, imma proġett li qed jgħaqqad ir-riġenerazzjoni tal-ispazji ta’ barra ma’ 

investiment fl-infrastruttura essenzjali li taqdi lill-lokalità. Qed nużaw din l-opportunità biex inġeddu l-

infrastruttura taħt it-toroq tagħna, intejbu l-ispazji pubbliċi u l-aċċessibbiltà, u noħolqu ambjent aħjar għar-

residenti, għan-negozji u għal kull min juża din iż-żona. Huwa important li dawn l-interventi differenti jsiru 

b’mod kordinat bħala parti minn proġett wieħed komprensiv, u għalhekk il-Korporazzjoni għar-Riġenerazzjoni 

tal-Port il-Kbir qed tikkoordina x-xogħlijiet f’kollaborazzjoni mill-qrib mal-Enemalta, il-Korporazzjoni għas-

Servizzi tal-Ilma, il-kumpaniji tat-telekomunikazzjoni, il-Kunsill Lokali tal-Marsa u l-komunità lokali. 

Min-naħa tal-Enemalta qed isir investiment ta’ madwar €400,000 biex issaħħaħ in-netwerk tad-distribuzzjoni tal-

elettriku fiż-żona. Dan jinkludi tqegħid ta’ 2.5 kilometri ta’ cables ta’ vultaġġ medju u ta’ vultaġġ baxx. 

Filwaqt li l-Korporazzjoni għas-Servizzi tal-Ilma qed tagħmel investiment ta’ madwar €690,000 biex tbiddel il-

pajpijiet prinċipali tal-ilma tax-xorb eżistenti u tinstalla pajp prinċipali ġdid ta’ 350mm qrib il-knisja u tul Triq 

is-Salib tal-Marsa. Il-Korporazzjoni se ttejjeb ukoll l-infrastruttura tad-drenaġġ f’din l-istess żona. 

 

Seduta Numru 19 

06/10/2026 

 

 

TĦADDIM TAL-ISKEMA BCRS 

 

3124. L-ONOR. NIGEL VELLA staqsa lill-Ministru għall-Enerġija, l-Ambjent u r-Riġenerazzjoni tal-Port il-

Kbir: Tista’ l-Ministru tagħti aġġornament dwar it-tħaddim tal-iskema BCRS, inkluż kemm inġabru kontenituri 

tax-xorb minn meta bdiet titħaddem l-iskema? Fid-dawl tal-miżuri li ttieħdu biex il-kwalità tal-ilma tal-vit 

f’Malta titjieb u jiżdied il-konsum tiegħu, tista’ l-Ministru tgħid kemm hu stmat li ntużaw inqas jew ġew evitati 

fliexken tal-plastik b’riżultat ta’ konsum aktar għoli tal-ilma tal-vit? 

 

02/10/2026 

 

ONOR. MIRIAM DALLI: Ninforma lill-Onor. Interpellant li l-Iskema BCRS kompliet tissaħħaħ kemm fuq 

livell operattiv kif ukoll regolatorju, b’enfasi partikolari fuq it-titjib tas-servizz offrut lill-pubbliku. Fost il-

miżuri ewlenin li ttieħdu, ġew introdotti standards aktar stringenti dwar l-uptime tal-magni (RVMs) u l-ħin li fih 

magna tkun “bin full”, flimkien ma’ żieda fil-frekwenza tat-tindif u tal-ġbir. 

Il-Licence Agreement aġġornat jistabbilixxi, għal kull RVM, uptime ta’ mill-inqas 90% fuq bażi ta’ ġimgħa matul 

il-ħinijiet stabbiliti ta’ operat, filwaqt li “bin full” m’għandux jaqbeż 4% fuq bażi ta’ ġimgħa. Sar ukoll titjib fir-

rotot sabiex tiżdied il-frekwenza tat-tbattil tal-magni, u matul is-sajf f’lokalitajiet b’domanda għolja l-ġbir isir 

filgħodu u filgħaxija, filwaqt li żdiedu wkoll ir-rotot ta’ billejl. Mill-bidu tal-Iskema f’Novembru 2022 sat-tmiem 

ta’ Ġunju 2026, inġabru kumulattivament madwar 817.7 miljun kontenitur. 

Fl-istess waqt, tnediet skema ta’ għajnuna permezz ta’ Malta Enterprise biex tħeġġeġ aktar investiment f’RVMs 

mill-bejjiegħa bl-imnut u b’hekk tkompli tissaħħaħ in-network ta’ punti ta’ ġbir. 

Fir-rigward tat-tnaqqis fil-fliexken tal-plastik attribwibbli għal konsum ogħla tal-ilma tal-vit, ninforma lill-Onor. 

Interpellant li wieħed mill-għanijiet tal-investimenti u l-miżuri li ttieħdu sabiex titjieb il-kwalità tal-ilma tal-vit 

huwa proprju li aktar persuni jagħżlu l-ilma tal-vit bħala alternattiva sostenibbli għall-ilma bbottiljat, bil-benefiċċji 

ambjentali li dan iġib miegħu permezz ta’ tnaqqis fil-ġenerazzjoni tal-iskart u fl-użu tal-plastik. Madankollu, 

għandu jiġi ċċarat li l-ilma ma jiġix ikkunsmat esklussivament minn kontenituri li jaqgħu taħt l-Iskema BCRS u 

għalhekk id-dejta tal-Iskema tista’ tagħti biss stampa parzjali. 

Id-dejta disponibbli tindika li bejn l-2024 u l-2025, it-total ta’ kontenituri PET imqiegħda fis-suq naqas minn 

174.83 miljun għal 173.12 miljun, tnaqqis ta’ madwar 1.72 miljun kontenitur. 

Fl-istess perjodu, il-fliexken PET ta’ ilma mhux aromatizzat naqsu minn 114.97 miljun għal 113.73 miljun, jiġifieri 

tnaqqis ta’ madwar 1.24 miljun flixkun. Għaldaqstant, madwar 71% tat-tnaqqis kollu fil-PET kien attribwibbli 

għat-tnaqqis fil-fliexken tal-ilma, filwaqt li fl-istess sena t-tqegħid fis-suq lokali tal-kontenituri kollha taħt l-

Iskema żdied b’madwar 2.9 miljun. Dawn iċ-ċifri huma konsistenti mal-għanijiet tal-politika tal-Gvern li 

tinkoraġġixxi għażliet aktar sostenibbli fil-konsum tal-ilma u tnaqqis fid-dipendenza fuq prodotti tal-plastik li 

jintużaw darba biss. 

 

Seduta Numru 19 

06/10/2026 

MISTOQSIJIET GĦAL TWEĠIBIET BIL-MIKTUB 

 

 

DJAR TAL-ANZJANI - CARERS 

 

W305. L-ONOR. IVAN BARTOLO staqsa lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid kemm hemm carers impjegati fi djar tal-anzjani? 

 

02/07/2026 

 

ONOR. IAN BORG: Ninforma lill-Onor. Interpellant li t-total ta’ carers impjegati mal-Anzjanita’ Attiva u l-

Kura fil-Komunita’ fid-djar tal-anzjani huwa ta’ 190; filwaqt li t-total ta’ carers impjegati f’San Vinċenz de 

Paule hu ta’ 201. 

 

Seduta Numru 19 

06/10/2026 

 

 

KURA KOMUNITARJA - INVESTIMENT 

 

W311. L-ONOR. IVAN BARTOLO staqsa lill-Deputat Prim Ministru u Ministru għas-Saħħa: Jista’ d-Deputat 

Prim Ministru u Ministru għas-Saħħa jgħid x’investiment sar fil-kura komunitarja? 

 

02/07/2026 

 

ONOR. IAN BORG: Ninforma lill-Onor. Interpellant li saru diversi investimenti fil-kura komunitarja biex 

jgħinu lill-anzjani jkollhom kwalità ta’ ħajja aħjar, u li kontinwament qegħdin ikomplu jiġu estiżi u introdotti. 

Fost dawn ġew introdotti s-servizzi u investimenti msemmija hawn taħt: 

1. Ċentri għall-Anzjanità Attiva 

2. Skema ta’ Carer fid-Dar 

3. Servizz ta’ Konsulent Ġerjatriku fil-Komunità 

4. Servizz ta’ Psikjatra fil-Komunità 

5. Servizz ta’ Psikoterapija 

6. Servizz ta’ Kontinenza 

7. Ċentri tal-Attività tad-Dimensja 

8. Interventi mit-Tim tad-Dimensja 

9. Servizz Dijetetiku Domiċiljari 

10. Servizz ta’ Tabib tal-Familja fil-Komunità 

11. Servizz Domiċiljari ta’ Infermier u Carer 

12. Servizz ta’ Handyman 

13. Servizz għall-Immaniġġjar tad-Dijabete fid-Dar 

14. Servizz ta’ Home Help 

15. Kiri ta’ Sodod Motorizzati 

16. Servizz ta’ Meals on Wheels 

17. Servizz ta’ Night Shelter 

18. Servizz ta’ Occupational Therapy 

19. Servizz ta’ Flebotomija (Teħid tad-Demm) 

20. Servizz ta’ Fiżjoterapija 

21. Servizz ta’ Podjatrija 

22. Respite fid-Dar 

23. Servizz ta’ Silver-T 

24. Social Work 

25. Servizz ta’ Telecare 

26. Telecare on the Move 

27. Roħs fuq il-Kera tat-Telefown 

28. Skontijiet għall-Anzjani 

29. Klinika Multidixxiplinari ġewwa Dar Padova, f’Għajnsielem, Għawdex 

 

Seduta Numru 19 

06/10/2026 


